
ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ  
(ᐊᖏᖅᑕᐅᔪᖅ ᔫᓂ 8, 2012) 

 
ᑕᐃᒪᐃᒻᒪᑦ, ᓄᓇᕗᑦ ᑲᒥᓯᓇᖓᑦ, ᒪᓕᒡᓗᒍ ᐊᑐᕐᓗᓂ ᐅᖃᐅᔾᔨᖅᑕᐅᓂᖓᓄᑦ ᐊᖏᕐᓂᖓᓄᓪᓗ, 
ᒪᓕᒐᓕᐅᖅᑎᓄᑦ, ᐊᑐᖅᑎᑕᐅᓃᑦ ᐃᒪᐃᓕᖓᕗᑦ: 
 

ᑐᑭᖏᑦ ᑐᑭᐅᓕᐅᕆᓂᕐᓗ  
 
ᑐᑭᖏᑦ  
1.  (1) ᑖᕝᕙᓂ ᐱᖁᔭᕐᒥᑦ,  
 
“ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ” ᑐᑭᓕᒃ ᓄᓇᕗᒥᑦ ᐃᒡᓗᖁᑎᒋᔭᐅᔪᓄᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᑦ ᐃᓕᓴᕆᔭᐅᔪᖅ ᐊᑖᓂ ᐃᓚᖓᓂ 23; (Advisory Committee) 
 
“ᐃᒡᓗᒃᓴᓕᐊᖑᓂᐊᖅᑐᓂᒃ ᑎᑎᕋᐅᔭᖅᑎ” ᑐᑭᓕᒃ ᐃᓄᒃ ᐃᓕᓴᕆᔭᐅᔪᖅ ᐱᓕᒪᒃᓴᕈᓐᓇᕐᓗᓂ 
ᑕᐃᒪᓐᓇ ᐃᒡᓗᒃᓴᓕᐊᖑᓂᐊᖅᑐᓂᒃ ᑎᑎᕋᐅᔭᖅᑎᓂᖓᓄᑦ ᓄᓇᓖᖕᓂᑦ ᐊᕕᒃᑐᖅᓯᒪᔪᒥᒃ 
ᓄᓇᑦᑎᐊᕐᒥᓘᓐᓃᑦ; (architect) 
 
“ᐃᒡᓗᖁᑎᒋᔭᐅᔪᖅ” ᑐᑭᓕᒃ ᐃᒡᓗᖁᑎᒋᔭᐅᔪᖅ ᓇᓗᓇᐃᖅᓯᒪᔪᖅ ᒪᓕᒐᕆᔭᐅᔪᒥᒃ”, ᐊᒻᒪ 
ᐱᖃᓯᐅᑎᓪᓗᓂ ᑕᐃᑲᙶᖅᑐᓂᒃ ᐃᒡᓗᖁᑎᒋᔭᖓᓂᒃ ᐃᓚᒃᑲᓐᓂᕐᓗᒍ ᓴᓇᔭᐅᒐᔭᖅᑐᒥᒃ 
ᐱᑕᖃᖅᑐᒥᒃ ᐋᖅᑭᒃᓯᒪᔭᖓᓂᒃ ᐊᒻᒪ, ᐱᑕᖃᖃᓯᐅᑎᓪᓗᓂ, ᐃᒡᓗᖁᑎᒋᔭᖅ ᐃᓂᖓ ᓄᓇᓗ 
ᑲᑎᙵᖃᑕᐅᓪᓗᓂ ᐋᖅᑭᒃᓯᒪᔭᖓᓂᒃ; (building) 
 
ᐃᒡᓗᖁᑎᒋᔭᐅᔪᓄᑦ ᐊᐅᓚᑦᑎᔨ” ᑐᑭᓕᒃ ᐃᓄᒃ ᑎᒃᑯᐊᖅᑕᐅᓯᒪᔪᖅ ᐃᒡᓗᖁᑎᒋᔭᕐᒧᑦ ᐊᐅᓚᑦᑎᔨ 
ᐊᑖᓂ ᐃᓚᖓᓂ 21; (building official) 
 
“ᐃᒃᓯᕙᐅᑕᖅ” ᑐᑭᓕᒃ ᐃᒃᓯᕙᐅᑕᖅ ᐅᖃᐅᔾᔨᒋᐊᖅᑎᓄᑦ ᑲᑎᒪᔨᕋᓛᖏᑦ ᓂᕈᐊᖅᓯᒪᔭᖓ 
ᐃᓚᒃᑲᓐᓂᖓᓂ 23(5); (Chair) 
 
“ᐊᖓᔪᖅᑳᖓᑦ ᐃᒡᓗᖁᑎᒋᔭᐅᔪᓄᑦ ᐊᐅᓚᑦᑎᔨᒧᑦ” ᑐᑭᓕᒃ ᐃᓄᒃ ᑎᒃᑯᐊᖅᑕᐅᓯᒪᔪᖅ 
ᐊᖓᔪᖅᑳᖓᑦ ᐃᒡᓗᖁᑎᒋᔭᕐᒧᑦ ᐊᐅᓚᑦᑎᔨᖓᑦ ᐊᑖᓂ ᐃᓚᖓᓂ 21; (chief building official) 
 
“ᒪᓕᒐᕆᔭᖅ” ᑐᑭᓕᒃ ᑲᓇᑕᒥᑦ ᐃᒡᓗᖁᑎᒋᔭᐅᔪᓄᑦ ᒪᓕᒐᖏᑦ ᐋᖅᑭᒃᑕᐅᓯᒪᔪᑦ ᐊᑐᐊᒐᕐᓂᑦ 
ᒪᓕᒡᓗᒍ ᐃᓚᖓᓂ 4; (Code) 
 
“ᓴᓇᔭᐅᓂᖓ” ᑐᑭᓕᒃ ᖃᓄᑐᐃᓐᓇᖅ ᓴᓇᓯᒪᔪᖅ, ᐋᖅᑭᒃᓯᒪᓂᖓ, ᐃᓚᓯᒪᓂᖓ, ᓅᑕᖑᓂᖓᓄᑦ, 
ᐅᕝᕙᓘᓐᓃᑦ ᐱᖁᑎᓂᒃ ᐊᓯᔾᔩᔪᑎᐅᔪᓐᓇᖅᑐᒥᒃ ᐱᖁᑎᓂᒡᓘᓐᓃᑦ ᐋᖅᑭᒃᓱᕆᐊᖃᖅᑐᓂᒃ 
ᐃᒡᓗᖁᑎᒋᔭᐅᔪᓄᑦ ᐱᖃᓯᐅᑎᓪᓗᓂᓗ ᐋᖅᑭᒍᑕᐅᒐᔭᖅᑐᒥᒃ ᓴᓇᕝᕕᐅᒐᔭᖅᑐᒥᒃ 
ᐃᒡᓗᖁᑎᒋᔭᐅᔪᓄᑦ ᐅᕝᕙᓘᓐᓃᑦ ᓄᒃᑎᖅᑕᐅᔪᕕᓂᕐᒥᓗ; (construct)  

“ᐊᐅᓚᐅᓯᕆᓂᒃᑯᑦ” ᑐᑭᖃᕐᑐᖅ ᑖᓐᓇ ᑭᓇᑐᐃᓐᓇᖅ ᐃᓕᓐᓂᐊᓯᒪᔭᖃᕐᑐᖅ ᐊᐅᓚᐅᓯᕆᓂᕐᒥᒃ 
ᐅᕙᖓᑦ ᐊᐅᓚᐅᓯᕆᓂᕐᒧᑦ ᐊᒻᒪ ᓄᓇᓕᕆᓂᕐᒧᑦ ᖃᐅᔨᒪᔭᖃᑦᓯᐊᕐᑐᓄᑦ ᐱᖁᔭᖓ (ᓄᓇᑦᓯᐊᖅ); 
(engineer)  
 
“ᑲᓇᑕᒥᑦ ᐃᒡᓗᖁᑎᒋᔭᐅᔪᓄᑦ ᒪᓕᒐᖏᑦ” ᑐᑭᓕᒃ ᑲᓇᑕᒥ ᐃᒡᓗᖁᑎᒋᔭᐅᔪᓄᑦ ᒪᓕᒐᖏᑦ 
ᑐᓂᔭᖓᑦ ᑲᓇᑕᒥᑦ ᖃᐅᔨᓴᕐᓂᐅᔪᒥᒃ ᑲᑎᒪᔨᖏᓐᓄᑦ; (National Building Code of Canada) 
 
“ᓇᔪᖅᑐᖅ” ᐅᕝᕙᓘᓐᓃᑦ “ᖃᓄᐃᑦᑐᓂᖓᓄᑦ ᓇᔪᖅᑐᖅ” ᑐᑭᓕᒃ ᐊᑐᖅᑕᐅᓂᖓᓄᑦ 
ᐃᒡᓗᖁᑎᒋᔭᐅᔪᒥᒃ, ᓇᓗᓇᐃᖅᓯᒪᕗᖅ ᒪᓕᒐᖓᓂᒃ; (occupancy) 
 
“ᓇᖕᒥᓂᖃᖅᑐᖅ” ᑐᑭᓕᒃ ᑭᓇᑐᐃᓐᓇᖅ, ᐱᓕᕆᕝᕕᖕᒥᑦ ᑲᑐᔾᔨᖃᑎᒌᒧᓪᓘᓐᓃᑦ ᐊᐅᓚᑦᑎᔪᓂᒃ 
ᓇᖕᒥᓂᕆᔭᕐᒥᒃ ᐊᑖᓂ ᐃᓱᒪᒃᓴᖅᓯᐅᕈᑎᓂᒃ; (owner) 
 
“ᐱᔪᓐᓇᐅᑎ” ᑐᑭᓕᒃ ᐱᔪᓐᓇᐅᑎ ᑐᓂᔭᐅᔪᖅ ᒪᓕᒡᓗᒍ ᑖᓐᓇ ᐱᖁᔭᖅ, ᑭᓯᐊᓂ ᐋᖅᑭᒃᓯᒪᔭᖓ 
ᐱᖁᔭᐅᓯᒪᒃᐸᑦ. (permit)  
 
ᑐᑭᖓ ᒐᕙᒪᖓᑕ ᓄᓇᕗᑦ  

(2) ᓱᓕᑦᑎᐊᒃᑲᓐᓂᖁᓗᒍ, “ᒐᕙᒪᖓᑕ ᓄᓇᕗᒥᑦ” ᐱᖃᓯᐅᔾᔨᕗᖅ ᑭᒃᑯᓕᒫᓄᑦ 
ᑲᑐᔾᔨᖃᑎᒌᖏᓐᓄᑦ ᑐᑭᖃᖅᑐᒥᒃ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ ᐱᖁᔭᖓ.  
 
ᑐᑭᖓ ᐃᒡᓗᓕᐅᕈᓐᓇᕐᓂᕐᒥᒃ 

(3) ᓱᓕᑦᑎᐊᒃᑲᓐᓂᖁᓗᒍ, “ᐃᒡᓗᓕᐅᕈᓐᓇᕐᓂᕐᒥᒃ” ᐱᖃᓯᐅᑎᕗᖅ ᓱᕋᑦᑎᖅᑕᐅᓂᖓ 
ᐃᒡᓗᖁᑎᒋᔭᐅᔪᓄᑦ ᐃᓚᖓᓘᓐᓃᑦ.  
 
ᐱᖃᓯᐅᑎᔪᖅ  
2. (1) ᐱᔾᔪᑎᖓ ᐃᓚᒃᑲᓐᓂᖓᓂ (2), ᑖᓐᓇ ᐱᖁᔭᖅ ᑐᕌᖓᔪᖅ ᓴᓇᔭᐅᓂᖓ 
ᐃᒡᓗᓕᐅᕈᓐᓇᕐᓂᕐᒧᑦ ᐃᒡᓗᖁᑎᒋᔭᐅᔪᓄᑦ ᓄᓇᕗᒥᑦ.  
 
ᑐᕌᖓᖏᑦᑐᑦ  
 (2) ᑖᓐᓇ ᐱᖁᔭᖅ ᐊᑐᐊᒐᕐᓘᓐᓃᑦ ᐊᑖᓂ ᑖᔅᓱᒪ ᐱᖁᔭᐅᑉ ᑐᕌᖓᖏᑦᑐᖅ 
ᐱᖁᔭᐅᓯᒪᔪᓂᒃ ᐃᒡᓗᖁᑎᒋᔭᐅᔪᓂᒃ ᖃᓄᐃᑦᑐᓂᖏᓐᓂᓘᓐᓃᑦ ᐃᒡᓗᖁᑎᒋᔭᐅᔪᓂᒃ 
ᐱᖁᔭᐅᓯᒪᔪᓂᒡᓘᓐᓃᑦ ᖃᓄᐃᑦᑐᓂᖓᓄᑦ ᐃᒡᓗᓕᐅᕈᓐᓇᕐᓂᒧᑦ.    
 
ᐊᑲᐊᖏᓕᐅᕈᑎ  

(3) ᑖᓐᓇ ᐱᖁᔭᖅ ᐊᑐᐊᒐᐃᓪᓗ ᑲᔪᓯᒐᔭᖅᐳᖅ ᐊᑲᐅᖏᓕᕈᑎᐅᔪᓐᓇᖅᑐᓂᒃ 
ᓄᓇᓕᕐᔪᐊᓂᒃ, ᓄᓇᓕᐸᐅᔭᓂᒃ, ᓄᓇᓕᕋᓛᓗ ᐱᖁᔭᖓᓂᒃ, ᕼᐋᒻᒪᓚᓄᑦ ᐱᖁᔭᖓᑦ 
ᐊᑐᐊᒐᐃᓪᓘᓐᓃᑦ ᓴᓇᓯᒪᔪᑦ ᐊᑖᓂ ᑕᒃᑯᐊ ᐱᖁᔭᖓᓂᒃ, ᐱᓪᓗᒍ ᐊᑲᐅᖏᓕᐅᕈᑎᐅᔪᓂᒃ.   
 
ᒐᕙᒪᖓ ᒪᓕᒡᓗᒍ ᑖᔅᓱᒪ ᐱᖁᔭᒥᑦ  
3. ᑖᓐᓇ ᐱᖁᔭᖅ ᒐᕙᒪᖓᑕ ᓄᓇᕗᒥᑦ.  

ᐃᒡᓗᖁᑎᒋᔭᐅᔪᓄᑦ  ᒪᓕᒃᑕᐅᔭᕆᐊᓖᑦ  

ᒪᓕᒐᐃᑦ ᐊᑐᖅᑕᐅᔭᕆᐊᓖᑦ  
 
ᐊᑐᖅᑕᐅᓕᕈᑎᖓ ᑲᓇᑕᒥ ᐃᒡᓗᖁᑎᒋᔭᐅᔪᓂᒃ ᒪᓕᒐᖏᑦ ᐊᓯᖏᓪᓗ ᒪᓕᒐᐃᑦ  
4. ᐱᔾᔪᑎᖓ ᐃᓕᓴᕆᔭᐅᓗᓂ ᖃᔅᓰᓐᓇᓂᒃ ᐊᑐᖅᑕᐅᔭᕆᐊᓖᑦ ᐃᒡᓗᓕᐅᕈᓐᓇᕐᓂᕐᒧᑦ 
ᐃᒡᓗᖁᑎᒋᔭᐅᔪᓂᒃ ᓄᓇᕗᒥᑦ, ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖓᓂᒃ ᐊᑐᐊᒐᓕᐅᑐᐃᓐᓇᕆᐊᓖᑦ: 

(a)  ᐊᑐᖅᑕᐅᓕᕈᑎᖓ ᓇᓗᓇᐃᕈᑎᐊ, ᑕᒪᒃᑭᑦ ᐃᓚᖓᓂᓘᓐᓃᑦ, 
ᐊᓯᔾᔩᔭᕆᐊᖃᖅᑎᓪᓗᒍᓗ ᐃᓱᒪᒃᓴᓯᐅᕈᑎᓂᒃ ᐅᖃᐅᔾᔨᒋᐊᕈᑎᓂᒡᓘᓐᓃᑦ, 
ᐱᖁᔭᐅᓯᒪᕗᖅ ᑎᑎᕋᖅᑕᐅᓯᒪᔪᓂᒃ ᑲᓇᑕᐅᑉ ᐃᒡᓗᖁᑎᒋᔭᐅᔪᓄᑦ 
ᒪᓕᒐᖏᓐᓂᒃ;  

(b)  ᐊᑐᖅᑕᐅᓕᕈᑎᖓ ᓇᓗᓇᐃᓯᒪᔭᖓᓂᒃ, ᑕᒪᒃᑭᑦ ᐃᓚᖓᓂᓘᓐᓃᑦ, 
ᐊᓯᖓᓂᒃ ᒪᓕᒐᑐᐃᓐᓇᕐᒥᒃ ᐊᑐᖅᑕᐅᔭᕆᐊᓕᖕᓘᓐᓃᑦ ᐱᓪᓗᒍ ᐱᖁᑎᓂᒃ, 
ᐊᑐᕆᐊᖃᖅᑐᑦ ᐃᓚᒃᓴᖏᑦ, ᓴᓇᕈᑎᑦ ᐅᕝᕙᓘᓐᓃᑦ ᓄᓇᒃᑯᕈᑎᕐᔪᐊᑦ 
ᐃᒡᓗᓕᐅᕈᑎᐅᒐᔭᖅᑐᒧᑦ; ᐊᒻᒪ  

(c)  ᐋᖅᑭᒋᐊᕐᓗᒍ, ᐲᖅᑕᐅᑎᓪᓗᒍ ᑭᖑᕝᕕᕐᓗᒍᓘᓐᓃᑦ ᒪᓕᒐᑐᐃᓐᓇᕐᒥᒃ 
ᒪᓕᒐᕆᔭᐅᖓᑕ ᐊᑐᓕᖅᑎᑕᐅᔪᓂᒃ ᒪᓕᒡᓗᒍ ᑎᑎᕋᖅᓯᒪᔪᖅ (a) 
ᐅᕝᕙᓘᓐᓃᑦ (b).  

 
ᖃᓄᐃᓕᐅᖁᔭᐅᔪᒥᒃ ᐱᓕᕆᐊᖃᕐᓂᖅ ᐊᑐᖅᑕᐅᔭᕆᓕᖕᓂᒃ 

 
ᐲᖁᔭᐅᖏᑦᑐᖅ  
5. ᑭᓇᑐᐃᓐᓇᖅ ᐃᒡᓗᓕᐅᕆᖃᖏᑦᑐᖅ, ᓇᔪᖅᑐᖃᕆᐊᖃᖏᑦᑐᖅ, 
ᓇᔪᖅᑎᑦᑎᑕᕆᐊᖃᖏᑦᑐᖅ, ᐅᕝᕙᓘᓐᓃᑦ ᐊᓯᔾᔨᕐᓗᒍ ᖃᓄᐃᑦᑐᓂᖓ ᓄᖅᔪᑎᑦᑎᓗᓂ 
ᐃᒡᓗᖁᑎᒋᔭᐅᔪᒧᑦ ᑖᓐᓇ ᐱᖁᔭᖅ ᑐᕌᖓᔪᒥᒃ ᑭᓯᐊᓂ 

(a)  ᐱᔪᓐᓇᐅᑎᖓ ᑐᓂᔭᐅᓐᓂᖅᐸᑦ ᐊᑐᓕᕐᓗᓂᓗ; ᐊᒻᒪ  
(b)  ᐃᖅᑲᓇᐃᔮᕆᔭᖅ ᓇᔪᖅᑕᕐᓗ ᒪᓕᒃᑎᓪᓗᒍ  

(i)  ᑖᔅᓱᒪ ᐱᖁᔭᐅᑉ, ᐊᑐᐊᒐᖓᓂᒃ ᒪᓕᒐᖓᓂᒡᓗ,  
(ii)  ᐃᓱᓕᕝᕕᖏᑦ ᖃᓄᐃᒃᑐᓂᖓᓄᑦ ᐱᔪᓐᓇᐅᑎ.  

 
ᐱᔪᓐᓇᐅᑎᑦ  

 
ᓇᓪᓕᐅᑰᒪᖓ ᐱᔪᓐᓇᐅᑎᓂᒃ 
6. (1) ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓ ᑐᓂᓯᒐᔭᖅᑐᖅ ᐱᔪᓐᓇᐅᑎᒥᒃ ᐅᑯᓂᖓ  
ᖃᓄᐃᑦᑐᓂᖏᓐᓄᑦ ᓈᒻᒪᒃᑯᑎ:  

(a) ᓇᖕᒥᓂᖃᖅᑎᐅᔪᖅ ᑐᒃᓯᕋᕈᓂ ᒪᓕᒡᓗᒍ ᐊᑐᐊᒐᕐᓂᒃ 
ᐊᑐᐃᓐᓇᐅᑎᑦᑎᓗᓂᓗ ᐱᖁᔭᐅᓯᒪᔪᓕᒫᓂᒃ ᓇᓗᓇᐃᕈᑎᓂᒃ;  

(b) ᓇᖕᒥᖃᖅᑎᐅᔪᖅ ᐊᑭᓖᒃᐸᑦ ᐊᑭᓕᖁᔭᐅᔪᓂᒃ;  
(c) ᑐᒃᓯᕋᖅᑕᐅᓯᒪᔪᒥᒃ ᐃᒡᓗᖁᑎᒋᔭᐅᔪᒥᒃ ᑐᒃᓯᕋᖅᑕᐅᓯᒪᔪᒥᒡᓘᓐᓃᑦ 

ᓴᓇᓯᒪᔭᖓ ᒪᓕᒃᑯᓂ ᑖᔅᓱᒧᖓ ᐱᖁᔭᕐᒥᑦ, ᐊᑐᐊᒐᕐᓂᒃ ᒪᓕᒐᖓᓂᓗ.  

ᐊᔾᓯᔨᖅᑎᓪᓗᒍ ᓇᓗᓇᐃᕈᑎ 
(2) ᐱᔪᓐᓇᐅᑎᓕᐅᖅᑐᖃᖅᑎᓪᓗᒍ, ᓇᖕᒥᓂᖃᖅᑎᐅᔪᖅ ᓇᓗᓇᐃᕋᔭᖅᑐᖅ 

ᐃᒡᓗᖁᑎᒋᔭᐅᔪᒥᒃ ᐊᐅᓚᑦᑎᔨᖓᑦ ᐊᓯᔾᔨᖅᑐᖃᑐᐊᖅᐸᑦ ᓇᓗᓇᐃᕈᑎᒥᒃ ᐋᖅᑭᓯᒪᔪᒥᒃ ᑕᒃᑯᓄᖓ.  
 
ᖁᔭᓈᖅᑕᐅᓂᖓ ᐱᔪᓐᓇᐅᑎ 

(3) ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓ ᐲᖅᓯᑐᐃᓐᓇᕆᐊᓕᒃ ᐱᔪᓐᓇᐅᑎᒥᒃ 
ᐃᒪᓐᓇᐃᑲᓪᓛᒃᐸᑦ  

(a) ᓇᖕᒥᖃᑎ ᐃᒡᓗᖁᑎᒋᔭᐅᔪᒥᒃ 
(i) ᓱᓕᖏᑦᑐᒥᒃ ᑕᒻᒪᖅᓯᒪᔪᒥᒡᓘᓐᓃᑦ ᓇᓗᓇᐃᖅᓯᒪᔪᖃᖅᐸᑦ 

ᐊᑐᖏᑦᑐᒥᒃ ᓇᓗᓇᐃᕈᑎᒥᒃ ᑖᔅᓱᒧᖓ ᐊᑕᔪᒥᒃ,  
(ii) ᐊᓯᔾᔩᓐᓂᕈᓂ ᐊᑐᐃᓐᓇᐅᔭᕆᐊᓕᖕᓂᑦ ᓇᓗᓇᐃᕈᑎᒥᒃ 

ᐅᖃᖏᓪᓗᓂ ᐃᒡᓗᖁᑎᒋᔭᐅᔪᒥᒃ ᐊᐅᓚᑦᑎᔨᖓᓂᒃ ᐅᕝᕙᓘᓐᓃᑦ, 
ᐱᖃᓯᐅᑎᔭᕆᐊᖃᖅᑐᓂᒃ, ᐊᖏᖏᒃᑲᓗᐊᖅᑎᓪᓗᒍ 
ᐃᒡᓗᖁᑎᒋᔭᐅᔪᒥᒃ ᐊᐅᓚᑦᑎᔨᖓᓂᒃ,  

(iii)  ᒪᓕᒐᕐᒥᒃ ᓱᕋᐃᒃᐸᑦ ᑖᔅᓱᒪ ᐱᖁᔭᐅᑉ, ᐊᑐᐊᒐᑦ ᐅᕝᕙᓘᓐᓃᑦ 
ᒪᓕᒐᕆᔭᕐᒥᒃ ᑐᕌᖓᔪᒧᑦ ᐃᒡᓗᖁᑎᒋᔭᐅᔪᒥᒃ ᑕᐃᒪᓐᓇ 
ᐱᔪᓐᓇᐅᑎᒥᒃ ᑐᓂᔭᐅᑎᓪᓗᒍ,  

(iv) ᐊᖏᕐᓂᖏᒃᑯᓂ  ᖃᐅᔨᓴᖁᔨᓗᓂ ᐱᖁᔭᐅᓯᒪᔪᒥᒃ ᐅᕝᕙᓘᓐᓃᑦ 
ᒪᓕᒡᓗᒍ ᑖᓐᓇ ᐱᖁᔭᖅ, ᐅᕝᕙᓘᓐᓃᑦ;  

(v)  ᑎᓕᓯᔾᔪᑎᒥᒃ ᒪᓕᖕᓂᖏᓪᓗᓂ ᐃᓚᖏᓐᓂᒃ 10-ᒥᑦ 13-ᒧᑦ; 
ᐅᕝᕙᓘᓐᓃᑦ  

(b) ᓴᓇᔭᐅᓂᖓ ᐱᔾᔪᑎᖃᕈᓂ ᐱᔪᓐᓇᐅᑎᒥᒃ ᑐᓂᔭᐅᑎᓪᓗᒍ  
(i) ᑕᑯᓇᒃᑕᐅᓪᓚᕆᓂᖏᓪᓗᓂ ᑕᖅᑭᓂᒃ 12-ᓂᒃ 

ᓇᓪᓕᐅᑯᒫᖃᕆᖅᓯᒪᓕᖅᑎᓪᓗᒍ; ᐅᕝᕙᓘᓐᓃᑦ 
(ii)  ᑭᖑᕙᕆᐊᑕᐅᓚᕆᒡᓗᓂ  ᐊᑐᖅᑕᐅᔪᓐᓂᕐᓗᓂᓘᓐᓃᑦ 

ᖄᖏᐅᑎᓗᒍ ᑕᖅᑭᓂᒃ 12-ᓂᒃ.  
 
ᐱᔾᔪᑎᖓᓂᒃ ᓇᓗᓇᐃᕈᑎᐅᑉ 

(4) ᐃᒡᓗᖁᑎᒋᔭᐅᔪᒥᒃ ᐊᐅᓚᑦᑎᔨᖓ ᐲᖅᓯᒐᔭᖏᑦᑐᖅ ᐱᔪᓐᓇᐅᑎᒥᒃ ᑭᓯᐊᓂ 
ᐃᒡᓗᖁᑎᒋᔭᐅᔪᒥᒃ ᐊᐅᓚᑦᑎᔨᖓ ᑐᓂᓯᓐᓂᖅᐸᑦ ᓇᓗᓇᐃᖅᓯᒪᔪᒥᒃ ᑎᑎᖅᑲᓂᒃ ᐱᔾᔪᑎᖓᓂᒃ, 
ᐅᓪᓗᓂᒃ 10-ᖑᓗᐊᓂᒃ ᐅᓪᓗᓂᖓ ᐱᖁᔭᐅᑎᓪᓗᒍ ᐅᓪᓗᖓᓂᒃ ᖁᔭᓈᖅᑕᐅᓂᖓᓄᑦ, 
ᓇᖕᒥᓂᖃᖅᑐᖅ ᐃᒡᓗᖁᑎᒋᔭᐅᔪᒥᒃ ᐊᒻᒪ ᓇᖕᒥᓂᖅᑲᖅᑐᖅ ᑐᓂᓯᔪᓐᓇᖁᓗᒍ.  
 
ᐃᓱᒪᓕᐅᕆᔭᑦ  

(5) ᐃᓱᒪᓕᐅᕆᔭᑦ ᖁᔭᓈᓯᓗᓂ ᐱᔪᓐᓇᐅᑎᒥᒃ ᐊᒻᒪ ᐱᔾᔪᑎᖏᓐᓄᑦ ᑕᐃᒪᐃᒻᒪᑦ 
ᐅᖃᖃᑎᖃᕐᓂᖅ ᑎᑎᕋᖅᓯᒪᔭᕆᐊᖃᖅᐳᑦ ᓇᖕᒥᓂᖃᖅᑐᒧᑦ.  
  
 
 
 
ᑐᑭᓕᐅᕆᓂᖓ ᓇᖕᒥᓂᖃᑎᐅᔪᒥᒃ  

(6) ᐃᓄᒃ ᐊᓯᐊᓂᒃ ᓇᖕᒥᓂᖃᑎᐅᔪᖅ ᑐᒃᓯᕋᖅᐸᑦ ᐱᔪᓐᓇᐅᑎᒥᒃ, ᓇᓗᓇᐃᕈᑎᒧᑦ 
“ᓇᖕᒥᓂᖃᖅᑎ” ᑕᕝᕙᓂ ᐱᖁᔭᕐᒥᑦ ᐅᖃᓕᒫᖅᑕᐅᒐᔭᖅᑐᖅ ᓇᓗᓇᐃᕈᑎᐅᓗᓂ 
“ᐱᔪᓐᓇᐅᑎᖃᖅᑐᖅ ᓇᖕᒥᓂᖃᖅᑎᐅᓪᓗᓂᓗ.  
 

ᐊᑐᓕᖅᓯᓂᖅ 
ᖃᐅᔨᓴᖅᑕᐅᓂᖅ  

 
ᐱᔪᓐᓇᕐᓃᑦ ᖃᐅᔨᓴᕐᑕᐅᔪᖃᕐᑎᑦᓗᒍ  
7. (1) ᐱᔾᔪᑎᖓ ᖃᓄᐃᓕᐅᖁᔭᐅᔪᒥᒃ ᐱᓕᕆᐊᖃᕐᓂᖅ ᑖᔅᓱᒧᖓ ᐱᖁᔭᕐᒥᑦ ᐅᕝᕙᓘᓐᓃᑦ 
ᐊᑐᐊᒐᕐᓂᒃ, ᐃᒡᓗᖁᑎᒋᔭᐅᔪᒥᑦ ᐊᐅᓚᑦᑎᔨᖓ ᐃᒪᐃᑐᐃᓐᓇᕆᐊᓕᒃ, ᖃᖓᑕᐃᓐᓇᒃᑯᑦ ᓈᒻᒪᒃᑐᒥᒃ 
ᐃᑲᕐᕋᕐᒥᑦ,  

(a) ᐃᒡᓗᖁᑎᒋᔭᐅᔪᒥᒃ ᐃᓯᕐᓗᓂ  
(b) ᐃᓯᕐᓗᓂ ᐅᕝᕙᓘᓐᓃᑦ ᑲᑎᖓᖃᑎᖃᕐᓂᕈᓂ ᐃᒡᓗᒥ, ᐃᓂᒋᔭᒥᓂᒃ 

ᓇᖕᒥᓂᕆᔭᕐᒥᓪᓘᓐᓃᑦ ᐊᔪᖏᓂᒃᑯᑦ ᐱᓪᓗᒍ ᑕᑯᓇᒃᑕᐅᓂᖓᓄᑦ 
ᖃᐅᔨᓴᖅᑕᐅᓂᖓᓄᑦ;  

(c) ᐃᒡᓗᒧᐊᖅᑲᑎᒋᔭᐅᓗᓂ ᐊᒻᒪ ᐃᑲᔪᖅᑕᐅᓗᓂ ᐃᓄᖕᒥᑦ 
ᖃᐃᔨᒪᔨᓪᓚᕆᖕᒥᒃ ᖃᓄᐃᑦᑐᑐᐃᓐᓇᕐᓄᑦ ᐱᔾᔪᑎᓕᖕᒥᑦ ᑖᔅᓱᒧᖓ 
ᐱᖁᔭᕐᒥᑦ ᐅᕝᕙᓘᓐᓃᑦ ᐊᑐᐊᒐᕐᓂᒃ ᑐᕌᖓᔪᒧᑦ;  

(d) ᐱᖁᔭᐅᓯᒪᕗᖅ ᓴᓇᔭᐅᓯᒪᓂᖓᓄᑦ ᑎᑎᖅᑲᑐᐃᓐᓇᕐᒥᒃ ᐅᕝᕙᓘᓐᓃᑦ 
ᑭᓱᑐᓐᓇᕐᒥᒃ ᐃᒡᓗᖁᑎᒋᔭᐅᔪᒥᒃ ᐊᐅᓚᑦᑎᔨᖓᑦ ᐊᑐᕆᐊᖃᖅᑐᓂᒃ 
ᖃᐅᔨᓴᐅᑎᒋᒐᔭᖅᑕᒥᓂᒃ;  

(e) ᐃᓕᖁᓯᐅᖅᑯᔭᐅᔪᒥᒃ ᓇᓕᐊᑐᐃᓐᓇᕐᒥᒃ ᖃᐅᔨᓴᕐᓗᓂ, ᖃᓄᐃᑐᓐᓇᖅ 
ᖃᐅᔨᓴᕐᓗᓂ ᐊᒻᒪ ᐱᓗᓂ ᖃᓄᑐᐃᓐᓇᖅ ᖃᐅᔨᓇᓱᒡᓗᓂ, 
ᐋᖅᑭᓱᖅᓯᒪᓂᖓᓂᒃ ᐅᒃᑑᑎᖃᕐᓗᓂ ᖃᐅᔨᓇᓱᒡᓗᓂ, ᐊᔾᔨᓕᐅᕆᓗᓂ 
ᑕᕐᕆᔮᓴᖅᓯᐅᕐᓗᓂᓘᓐᓃᑦ ᐃᒡᓗᖁᑎᒋᔭᐅᔪᒥᒃ ᐊᐅᓚᑦᑎᔨᖓᑦ 
ᓈᒻᒪᒋᔭᐅᒥᓂᒃ; ᐊᒻᒪ  

(f) ᓇᖕᒥᓂᖅᑎᐅᔪᒥᒃ ᐱᖁᔨᓗᓂ ᐅᕝᕙᓘᓐᓃᑦ ᑭᓇᑐᐃᓐᓇᕐᒥᒃ 
ᐱᓕᕆᐊᖃᖅᑐᒥᒃ ᐅᕝᕙᓘᓐᓃᑦ ᑲᒪᔪᒥᒃ ᓴᓇᔭᐅᓂᖓᓄᑦ ᐱᖁᔨᓗᓂ ᐊᒻᒪ 
ᑐᓂᓯᓗᓂᒃ, ᓇᖕᒥᓂᖅ ᖃᐅᔨᓴᖅᑎᑦᑎᓗᓂ ᐊᒻᒪ ᖃᐅᔨᓴᐅᑎᒋᒐᔭᖅᑕᒥᓂᒃ 
ᐃᒡᓗᖁᑎᒋᔭᐅᔪᒥᒃ ᐊᐅᓚᑎᔨᐅᓂᖓᓄᑦ ᓈᒻᒪᒋᔭᒥᓂᒃ.  

 
ᐲᖅᑕᐅᑎᓪᓗᒍ ᐅᑎᖅᑎᑕᐅᑎᓪᓗᒋᓗ ᑎᑎᖅᑲᑦ  
 (2) ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓᑦ ᐃᒪᐃᑐᐃᓐᓇᕆᐊᓕᒃ, ᑐᓂᓯᑎᓪᓗᒍ 
ᓇᓗᓇᐃᕈᑎᒥᒃ ᐸᐃᐹᖓᓂᒃ, ᐲᖅᓯᓗᓂ ᑎᑎᖅᑲᑐᐃᓐᓇᕐᒥᒃ ᐃᒡᓗᖁᑎᒋᔭᐅᔪᒧᑦ, ᓴᓇᓗᓂ 
ᐊᔾᔨᖓᓂᒃ ᐅᕝᕙᓘᓐᓃᑦ ᐲᖅᓯᓗᓂ ᐱᑕᖃᖅᐸᑦ ᐅᕝᕙᓘᓐᓃᑦ ᐃᓚᓕᒫᖓᓂᒃ ᑕᐃᑲᙵᑦ, ᐊᒻᒪ 
ᐅᑎᖅᑎᑦᑎᓗᓂ ᑎᑎᖅᑲᑐᐃᓐᓇᕐᓂᒃ ᒪᓐᓇᑲᐅᑎᒋ ᐊᔾᔨᖏᓐᓂᒃ ᓴᓇᔭᒌᖅᓯᒪᓕᖅᑎᓪᓗᒍ 
ᐱᔭᕇᑎᓪᓗᒍᓘᓐᓃᑦ.  
 
 
ᐅᓂᑳᖅ ᖃᐅᔨᓴᐅᑎᒋᔭᒐᔭᖅᑕᒥᓂᒃ 

(3) ᐃᒡᓗᖁᑎᒋᔭᐅᔪᒥᒃ ᐊᐅᓚᑦᑎᔨᖓᑦ ᖃᐅᔨᓴᐅᑎᒋᔭᖅᑕᒥᓂᒃ ᐱᒃᐸᑦ ᒪᓕᒡᓗᒍ 
ᑎᑎᕋᖅᓯᒪᔪᒥᒃ (1)(e), ᐊᔾᔨᖓᑕ ᐅᓂᑳᑐᐃᓐᓇᕐᒥᒃ ᖃᐅᔨᓴᐅᑎᒋᒐᔭᖅᑕᒥᓂᒃ ᓇᖕᒥᓂᖃᖅᑎᒧᑦ 
ᐅᕝᕙᓘᓐᓃᑦ, ᓇᖕᒥᓂᖃᖅᑎᑕᐅᔪᖅ ᐱᔪᓐᓇᐅᑎᖃᖏᑦᑐᒧᖅ, ᐱᔪᓐᓇᐅᑎᖃᖅᑐᒧᓪᓗ.  
 
ᐸᓖᓯ  
 (4) ᐃᒡᓗᖁᑎᒋᔭᐅᔪᒥᑦ ᐊᐅᓚᑦᑎᔨ ᐃᑲᔪᖅᑕᐅᔪᒪᑐᐃᓐᓇᕆᐊᓕᒃ ᐸᓖᓯᒥᒃ ᐱᔾᔪᑎᖃᕐᓗᓂ 
ᐃᓚᖓᓂ.  
 
ᐃᓯᕐᓗᓂ ᓇᖕᒥᓂᕆᔭᕐᒧᑦ ᐃᒡᓗᒥᑦ 
8. (1) ᐱᖃᓯᐅᑎᖏᓪᓗᒍ ᑎᑎᕋᖅᓯᒪᔪᖅ 9(1)(a), ᐃᒡᓗᖁᑎᒋᔭᐅᔪᒥᒃ ᐊᐅᓚᑦᑎᔨ 
ᐃᓯᕋᔭᖏᑦᑐᖅ ᓇᔪᖅᑐᒥᒃ ᓇᖕᒥᓂᕆᔭᕐᒥᒃ ᐃᒡᓗᒥᒃ ᑭᓯᐊᓂ ᐅᑯᐊ ᐱᔾᔪᑎᒋᓗᒋᑦ:  

(a) ᐱᖁᔨᒃᐸᑦ ᑕᐃᓐᓇ ᓇᔪᖅᑎᒋᔭᖓᑦ;  
(b) ᐱᔪᓐᓇᕐᓂᖓ ᐱᔪᓐᓇᐅᑎ; ᐅᕝᕙᓘᓐᓃᑦ  
(c) ᐃᒡᓗᖁᑎᒋᔭᐅᔪᒥᑦ ᐊᐅᓚᑦᑎᔨᖓ ᐅᒃᐱᕆᒃᐸᒍ ᑐᐊᕕᕐᓇᖅᑐᖃᖅᕈᓂ.  

 
ᑐᐊᕕᕐᓇᖅᑐᖃᖅᑎᓪᓗᒍ  
 (2) ᐱᔾᔪᑎᖓ ᑎᑎᕋᖅᓯᒪᔪᖅ (1)(c), “ᑐᐊᕕᕐᓇᖅᑐᖃᖅᑎᓪᓗᒍ” ᑐᑭᓕᒃ ᖃᓄᐃᑦᑐᓂᖓ 
ᐱᔪᓐᓇᐅᑎᖃᕆᐊᖃᖅᑐᖅ ᑭᓯᐊᓂ ᑭᖑᕙᖏᑦᑎᐊᕐᓗᓂ ᐱᔪᓐᓇᐅᑎᖓᓗ ᐊᑦᑕᕐᓇᖅᑐᒦᒃᑲᔭᖅᑐᖅ 
ᐃᓄᖕᓄᑦ ᓇᖕᒥᓂᕆᔭᐅᔪᒥᒃ ᐅᕝᕙᓘᓐᓃᑦ ᐲᖅᓯᔪᖃᕋᔭᖅᐸᑦ, ᐊᓯᐅᔨᓗᓂᓘᓐᓃᑦ ᓱᕋᒃᓯᒐᔭᖅᐸᓗ 
ᓇᓗᓇᐃᕈᑎᒥᒃ.  
 

ᐱᔪᓐᓇᐅᑎᑦ  
 
ᐱᔪᓐᓇᐅᑎ  
9. (1) ᐃᖅᑲᖅᑐᐃᔨᕋᓛᖅ ᐃᖅᑲᖅᑐᐃᔨᓘᓐᓃᑦ ᑐᓂᓯᑐᐃᓐᓇᐊᓕᒃ ᐱᔪᓐᓇᐅᑎᒥᒃ 
ᐃᓯᕈᓐᓇᖅᑎᑕᐅᓗᓂ ᐃᒡᓗᒋᔭᐅᔪᒧᑦ ᑭᓇᑐᐃᓐᓇᖅ ᑐᕌᖓᔪᒧᑦ ᐱᔪᓐᓇᐅᑎᒥᒃ ᒪᓕᒐᖅᑎᒍᑦ 
ᐃᖅᑲᖅᑐᐃᔨᑎᒍᓪᓘᓐᓃᑦ ᓈᒻᒪᒋᒃᐸᒍ  

(a) ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓᑦ ᐊᖏᑎᑦᑐᓐᓇᖏᑕᖓ ᓇᔪᖅᑐᖅ 
ᐅᕝᕙᓘᓐᓃᑦ ᓇᖕᒥᓂᖃᖅᑐᖅ ᐊᖏᕐᓗᓂ ᐃᒡᓗᒥᓄᑦ ᐅᕝᕙᓘᓐᓃᑦ 
ᐊᖏᖅᑕᐅᓂᖏᑉᐸᑦ ᐃᓯᕐᓗᓂ ᓇᖕᒥᓂᕆᔭᒥᓄᑦ ᐃᒡᓗᖓᓄ;  

(b) ᐃᒃᐱᕆᒍᓂᐅᒃ ᐃᓯᕈᓐᓇᕐᓗᓂ ᐃᒡᓗᒥᓂᒃ ᖃᐅᔨᓇᓱᖏᒃᑲᓗᐊᖅᐸᑦ 
ᑲᔪᓯᕗᖅ ᐊᑖᓂ ᑖᔅᓱᒪ ᐱᖁᔭᐅᑉ.  

 
ᐊᖅᓵᖅᑕᐅᓂᕐᒧᑦ ᑎᓕᓯᔾᔪᑎ  

(2) ᑐᒃᓯᕋᐅᑎᒃᑯᑦ ᓴᓇᓯᒪᔪᖅ ᓇᓗᓇᐃᖅᓯᒪᖏᑦᑐᒧᑦ ᓇᖕᒥᓂᖃᖅᑎᒧᑦ, ᐃᖅᑲᖅᑐᐃᔨᕋᓛᖅ 
ᐃᖅᑲᖅᑐᐃᔨᓘᓐᓃᑦ ᑐᓂᔭᐅᑐᐃᓐᓇᕆᐊᓕᒃ ᐱᖁᔨᓗᓂ ᐊᖅᓵᖅᑕᐅᓂᕐᒧᑦ ᑎᑎᖅᑲᒥᒃ ᐅᕝᕙᓘᓐᓃᑦ 
ᑭᓱᒥᒃᑭᐊᖅ ᑭᓇᑐᐃᓐᓇᕐᒧᑦ ᑐᕌᖓᔪᒥᒃ ᑎᓕᓯᔾᔪᑎᒥᒃ ᒪᓕᒐᖅᑎᒍᑦ ᐅᕝᕙᓘᓐᓃᑦ ᐃᖅᑲᖅᑐᐃᔨᐅᑉ 
ᓈᒻᒪᒋᔭᖓᒥᒃ  

(a) ᐃᒡᓗᖁᑎᒋᔭᕐᒧᑦ ᐊᐅᓚᑦᑕᔨ ᐊᖏᕐᓂᖏᓐᓂᕐᓗᓂ ᓴᓇᓯᒪᔪᒥᒃ ᑎᑎᖅᑲᓂᒃ 
ᐊᑖᓂ ᑎᑎᕋᖅᓯᒪᔪᒥᒃ 7(1)(d); ᐊᒻᒪ  



ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ  

(b) ᓈᒻᒪᒃᑐᒥᒃ ᐅᒃᐱᕆᒍᓂᐅᒃ ᓴᓇᓯᒪᔭᖓ ᑎᑎᖅᑲᖅ ᐱᖁᑎᒥᒡᓘᓐᓃᑦ 
ᐱᔭᕆᐊᖃᓪᓚᕆᒃᑐᒥᒃ ᖃᐅᔨᓴᕐᓂᐅᔪᒥᒃ ᑲᔪᓯᓗᓂᓘᓐᓃᑦ ᑖᔅᓱᒧᖓ 
ᐱᖁᔭᕐᒧᑦ.  

 
ᐱᔪᓐᓇᐅᑎ ᑎᓕᓯᔾᔪᑎᓗ  

(3) ᑎᓕᓯᔾᔪᑎ ᐃᓚᒃᑲᓐᓂᖓᓂ (2) ᐱᔪᓐᓇᐅᑎᖃᖅᑐᒥᒃ ᐊᖅᓵᖅᑕᐅᓂᕐᒧᑦ ᑎᑎᖅᑲᓂᒃ 
ᐊᓯᖓᓂᓘᓐᓃᑦ ᐱᖃᓯᐅᑎᑐᐃᓐᓇᕆᐊᓕᒃ ᐱᔪᓐᓇᐅᑎᒥᒃ ᐃᓚᒃᑲᓐᓂᖓᓂ (1) ᐃᓯᕈᓐᓇᑎᑦᑎᓗᓂ 
ᐃᒡᓗᒋᔭᕐᒥᒃ, ᐅᕝᕙᓘᓐᓃᑦ ᓴᓇᓯᒪᔪᖃᑐᐃᓐᓇᕆᐊᓕᒃ ᐊᓯᐊᒍ ᑕᐃᒪᓐᓇ ᐱᔪᓇᐅᑎᒥᒃ.  
 
ᐋᖅᑭᓯᒪᔭᖓ 

(4) ᐱᔪᓐᓇᐅᑎ ᑐᓂᔭᐅᔪᖅ ᐃᓚᒃᑲᓐᓂᖓᓂ (1) ᐊᒻᒪ ᑎᓕᓯᔾᔪᑎᓗᐅᕐᓗᓂ ᐊᑖᓂ 
ᐃᓚᒃᑲᓐᓂᖓᓂ (2) ᐃᒪᐃᒃᑲᔭᖅᑐᖅ  

(a)  ᓈᒻᒪᒃᑐᒥᒃ ᐱᔭᕇᖅᓯᒪᓕᖅᑎᓪᓗᒍ, ᓇᓗᓇᐃᖅᓯᒪᑎᓪᓗᒍᓘᓐᓃᑦ 
ᐱᔪᒃᓇᐅᑎᒥᒃ ᑎᓕᓯᔾᔪᑎᒥᒡᓘᓐᓃᑦ; ᐊᒻᒪ  

(b)  ᐃᓱᓕᓪᓗᓂ ᐅᓪᓗᖓᓂ ᓇᓗᓇᐃᖅᓯᒪᔪᖅ ᐱᔪᓐᓇᐅᑎᓂᒃ ᐅᕝᕙᓘᓐᓃᑦ 
ᑎᓕᓯᔾᔪᑎᖓᓂᒃ ᐅᕝᕙᓘᓐᓃᑦ ᐃᓱᓕᑎᓪᓗᒍ ᐅᓪᓗᓂᒃ 14-ᓂᒃ 
ᐱᔪᓐᓇᐅᑎᖓ ᑎᓕᓯᔾᔪᑎᓘᓐᓃᑦ ᐊᑐᓕᖅᑎᓪᓗᒍ ᓴᓇᓯᒪᓕᖅᑎᓪᓗᒍᓗᒍ, 
ᓇᓕᐊᑐᐃᓐᓇ ᑖᒃᑯᐊ ᐃᓱᓕᖄᖅᑎᓪᓗᒍ.  

 
ᐱᔭᕇᖅᓯᒪᔪᒥᒃ 
 (5) ᐃᓄᒃ ᐊᑎᖃᖅᑐᖅ ᐱᔪᓐᓇᐅᑎᒥᒃ ᑎᓕᓯᔾᔪᑎᒥᒡᓘᓐᓃᑦ ᐱᖁᔨᑐᐃᓐᓇᕆᐊᖃᕐᓗᓂ 
ᓈᒻᒪᒃᑐᒥᒃ ᐊᒻᒪ ᐃᓯᕆᐊᖃᕈᓐᓇᕐᓗᓂ ᐊᒻᒪ ᐱᔪᓐᓇᓂᖃᕐᓗᓂ ᖃᓄᑐᐃᓐᓇᖅ ᓇᓗᓇᐃᖅᓯᒪᔭᖓᑕ 
ᑎᓕᓯᔾᔪᑎᐅᑉ, ᐊᒻᒪ ᐅᖃᓚᑐᐃᓐᓇᕆᐊᖃᕐᓗᓂ ᑭᓇᑐᐃᓐᓇᕐᒧᑦ ᐅᑐᓕᕈᓐᓇᕐᓗᓂ ᐱᔪᓇᐅᑎᒥᒃ.  
 
ᓇᓗᓇᐃᖅᓯᓂᖅ  
 (6) ᐱᖁᔭᖓᑕ ᓇᖕᒥᓂᖃᖅᑎᐅᑉ ᐅᕝᕙᓘᓐᓃᑦ ᓇᔪᖅᑕᖓᓄᑦ ᐋᖅᑭᓯᒪᔭᖓᑕ, ᑕᐃᑲᙵᑦ 
ᓇᖕᒥᓂᕆᔭᒧᓘᓐᓃᑦ, ᐃᓄᒃ ᐊᑐᖅᑐᒥᒃ ᐱᔪᓐᓇᐅᑎᒥᒃ ᑎᓕᓯᔾᔪᑎᒥᒡᓘᓐᓃᑦ ᐃᒻᒥᓄᑦ 
ᓇᓗᓇᐃᕋᔭᕐᓗᓂ ᐊᒻᒪ ᐱᔾᔪᑎᖓᓄᑦ ᐃᓯᕈᓐᓇᕐᓗᓂ.  
 
ᐅᑎᖅᑎᑕᐅᓂᖅ ᑎᑎᖅᑲᓂᒃ ᐱᖁᑎᒥᒡᓘᓐᓃᑦ ᐊᖅᓵᖅᑕᐅᓗᓂ 

(7) ᑎᑎᖅᑲᑦ ᐱᖁᑎᓘᓐᓃᑦ ᐊᖅᓵᖅᑕᐅᔪᕕᓂᕐᒥᒃ ᐊᑖᓂᑉᐳᖅ ᐱᖁᔭᕐᒥᒃ 
ᐅᑎᖅᑎᑕᐅᒐᔭᖅᑐᖅ ᐃᓄᖕᒧᑦ ᐊᖅᓵᖅᑕᐅᔪᕕᓂᕐᒥᒃ ᐱᓯᒪᔭᐅᔭᕆᐊᖃᕈᓐᓂᕐᓗᓂ 
ᖃᐅᔨᓴᖅᑕᐅᓂᑯᑦ ᐅᕝᕙᓘᓐᓃᑦ ᑲᔪᓯᓗᓂ ᐊᑖᓂ ᑖᔅᓱᒪ ᐱᖁᔭᐅᑉ.  
 

ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓᑕ ᑎᓕᓯᔾᔪᑎᖏᑦ 
 
ᑎᓕᓯᔾᔪᑎ ᓴᖅᑭᑕᐅᓗᓂ ᓴᓇᔭᐅᓯᒪᔭᖓᓄᑦ 
10. (1) ᐃᒡᓗᖁᑎᒋᔭᐅᔪᓄᑦ ᐊᐅᓚᑦᑎᔨᖓᑦ ᐃᒪᐃᑐᐃᓐᓇᕆᐊᓕᒃ, ᐱᔾᔪᑎᖓᓄᑦ 
ᖃᐅᔨᓴᖅᑕᐅᓂᖓᓄᑦ, ᑎᓕᓯᔾᔪᑎ ᓴᓇᔭᐅᖁᔭᒍ ᓴᖅᑭᑕᐅᒐᔭᖅᑐᖅ ᐃᒪᐃᒃᑯᓂ 

(a) ᓴᓇᔭᐅᓂᖓ ᑲᔪᓯᒍᓂ ᐱᔪᓐᓇᐅᑎᖃᖏᓪᓗᓂ; ᐅᕝᕙᓘᓐᓃᑦ  



ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ  

(b) ᐃᒡᓗᖃᑎᒋᔭᐅᔪᒧᑦ ᐊᐅᓚᑦᑎᔨᖓᑦ ᐅᒃᐱᕈᓱᑦᑎᐊᕈᓂ ᓴᓇᓯᒪᔭᖓᑦ 
ᒪᓕᖕᓂᖏᓪᓗᓂ ᐱᓕᕆᐊᖃᕐᓂᖅ ᐱᓕᕆᐊᖑᖁᔭᐅᔪᒥᒃ ᑖᔅᓱᒧᖓ 
ᐱᖁᔭᕐᒥᒃ, ᐊᑐᐊᒐᕐᓂᒃ, ᒪᓕᒐᖓᓂᒃ ᐅᕝᕙᓘᓐᓃᑦ ᑭᒡᓕᖏᓐᓂᒃ 
ᐱᔪᓐᓇᐅᑎᒧᑦ.  

 
ᓇᓗᓇᐃᕈᑎ ᐱᓪᓗᒍ ᑐᒃᓯᕋᕈᓐᓇᕐᓗᓂ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐊᐅᓚᑕᐅᓇᓱᒡᓗᓂ  

(2) ᑎᓕᓯᔾᔪᑎᓕᐅᕐᓗᓂ ᐊᑖᓂ ᐃᓚᒃᑲᓐᓂᖓᓂ (1), ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᖓᑦ 
ᓇᓗᓇᐃᖅᓯᒐᔭᖅᑐᖅ ᑐᒃᓯᕋᕈᓇᕆᐊᖃᕐᓗᓂ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐊᐅᓚᑕᐅᓗᑎᒃ 
ᐊᑖᓂ ᐃᓚᖓᓂ 17.  
 
ᖃᓄᐃᓕᐅᖁᔭᐅᔪᒥᒃ ᐱᓕᕆᐊᖃᕐᓂᕐᒧᑦ ᑎᓕᓯᔾᔪᑎ  
11.  (1) ᐃᒡᓗᖁᑎᔭᐅᔪᒧᑦ ᐊᐅᓚᑦᑎᔨᖓᑦ, ᓈᒻᒪᒃᓴᖅᐸᑦ ᓴᓇᓯᒪᔭᖓᑦ ᑲᖏᓱᒃᐸᑦ ᒪᓕᒐᕐᒥᑦ 
ᒪᓕᙱᒃᑯᓂ ᓇᓕᐅᑐᐃᓐᓇᖅ ᒪᓕᒐᖓᓂᒃ ᑖᔅᓱᒪ ᐱᖁᔭᐅᑉ, ᐊᑐᐊᖓᐃᑦ ᒪᓕᒐᖏᓪᓘᓐᓃᑦ, 
ᑐᓂᓯᑐᐃᓐᓇᕆᐊᓖᑦ ᑎᑎᖅᑲᑎᒍᑦ ᒪᓕᓕᖅᓯᖁᔨᓗᑎᒃ ᒪᓕᒐᕐᓂᑦ.  
 
ᖃᓄᐃᑦᑐᓂᖓ ᑎᓕᓯᔾᔪᑎ  
 (2) ᑎᓕᓯᔾᔪᑎᓕᐅᖅᑐᖃᖅᑎᓪᓗᒍ ᐊᑖᓂ ᐃᓚᒃᑲᓐᓂᖓᓂ (1) ᐋᖅᑭᓯᒪᔭᕆᐊᓕᒃ 

(a) ᖃᓄᐃᑦᑐᓂᖓᓂᒃ ᒪᓕᒐᕐᒥᑦ ᓱᕋᐃᒍᓂ ᐊᒻᒪ ᐱᔾᔪᑎᖏᑦ ᑎᓕᓯᔾᔪᑎᒥᒃ;  
(b) ᐃᓂᖓᑦ ᐃᒡᓗᖁᑎᒋᔭᐅᔪᑉ ᐅᕝᕙᓘᓐᓃᑦ ᐃᓚᖓᑕ ᐃᒡᓗᖁᑎᒋᔭᐅᔪᑉ 

ᐱᓪᓗᒍ ᖃᓄᖅ ᓴᓇᓯᒪᖕᒪᖔᑦ ᑎᓕᓯᔾᔪᑎ;  
(c) ᓇᓗᓇᐃᖅᓯᒪᓗᓂ ᓴᓇᓯᒪᔪᖅ ᑲᔪᓯᒍᓂ ᐅᕝᕙᓘᓐᓃᑦ 

ᖃᓄᐃᓕᐅᖁᔭᓂᖓᓄᑦ.  
(d) ᑕᐃᑲᙵᑦ ᑎᓕᓯᔾᔪᑎᒋᔭᖅ ᒪᓕᒃᑕᐅᑎᓪᓗᒍ; ᐊᒻᒪ  
(e) ᓇᓗᓇᐃᖅᓯᒪᔭᖓᑦ ᐱᓪᓗᒍ ᑐᒃᓯᕋᕈᓐᓇᕆᐊᖃᑎᓪᓗᒍ ᐅᖃᐅᔾᔨᒋᐊᖅᑏᑦ 

ᑲᑎᒪᔨᕋᓛᖏᓐᓄᑦ ᐊᐅᓚᑕᐅᓗᓂ ᐊᑖᓂ ᐃᓚᖓ 17.  
 
ᑎᓕᓯᔾᔪᑎ ᓴᖅᑭᑕᐅᓂᖓ 

(3) ᐃᒡᓗᖁᑎᔭᐅᔪᒧᑦ ᐊᐅᓚᑦᑎᔨᖓᑦ ᓴᖅᑭᑎᑦᑎᑐᐃᓐᓴᕆᐊᓕᒃ ᐊᔾᔨᖓᑕ ᒪᓕᒃᑕᐅᑎᓪᓗᒍ 
ᑎᓕᓯᔾᔪᑎ ᑕᐃᑲᙵᑦ ᓴᓇᔭᐅᑎᓪᓗᒍ, ᐊᒻᒪ ᐃᓄᒃᑕᖃᕆᐊᖃᖏᑦᑐᖅ, ᑭᓯᐊᓂ ᐃᒡᓗᖁᑎᒋᔭᐅᔪᒧᑦ 
ᐊᐅᓚᑦᑎᔨᖓᑦ ᐃᓄᒡᓘᓐᓃᑦ ᐃᓕᓴᕆᔭᒥᒃ ᑎᑎᖅᑲᑎᒍᑦ ᑕᐃᔅᓱᒧᖓ ᐃᒡᓗᖁᑎᒋᔭᐅᔪᑦ 
ᐊᐅᓚᑦᑎᔨᖓᓂᒃ, ᐲᖅᓯᒐᔭᖅᑐᖅ ᐊᔾᔨᖁᑎᖓᓂᒃ.  
 
ᓄᖅᑲᑎᑦᑎᓂᖅ ᐃᖅᑲᓇᐅᔮᒥᒃ ᑎᓕᓯᔾᔪᑎᖓᓂᒃ 

(4) ᑎᓕᓯᔾᔪᑎ ᒪᓕᖏᒃᑯᓂ ᐃᑲᕐᕋᖓᓂᒃ ᓇᓗᓇᐃᖅᓯᒪᔭᖓᓂᒃ ᐅᕝᕙᓘᓐᓃᑦ, ᐃᑲᕋᖓ 
ᓇᓗᓇᐃᖅᓯᒪᖏᑎᓪᓗᒍ, ᓈᒻᒪᒃᑐᒥᒃ ᐱᔾᔪᑎᖃᑎᐊᕐᓗᓂ, ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓᑦ 
ᑎᓕᓯᔾᔪᑎᑐᐃᓐᓇᕆᐊᓕᒃ ᑕᒪᒃᑭᒃ ᐃᓚᖓᓂᓘᓐᓂᑦ ᓴᓇᓯᒪᔭᖓᑦ ᓄᖅᑲᖅᑎᑕᐅᑎᓪᓗᒍ.  
 
ᓴᖅᑭᑎᑦᑎᓂᖅ ᑎᓕᓯᔾᔪᑎᒥᒃ  

(5) ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓᑦ ᓴᖅᑭᑎᑦᑎᒐᔭᖅᑐᖅ ᐊᔾᔨᖓᑕ ᓄᖅᑲᖅᑎᓪᓗᒍ 
ᐃᖅᑲᓇᔮᒧᑦ ᑎᓕᓯᔾᔪᑎᒥᒃ ᑕᐃᑲᙵᑦ ᓴᓇᕕᒋᔭᐅᔪᒥᒃ, ᐊᒻᒪ ᐃᓄᒃᑕᖃᕆᐊᖃᖏᑦᑐᖅ, ᑭᓯᐊᓂ 

ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓ ᐱᑕᖃᕐᓗᓂ ᐅᕝᕙᓘᓐᓃᑦ ᐃᓄᖕᒥᑦ ᐃᓕᓴᕆᔭᐅᔪᒥᒃ 
ᑎᑎᖅᑲᑎᒍᑦ ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓᓂᒃ, ᐲᖅᓯᒐᔭᖅᑐᖅ ᐊᔾᔨᖁᑎᖓᓂᒃ.  
 
ᐱᖁᔭᐅᖏᑦᑐᑦ  

(6) ᑎᓕᓯᔾᔪᑎ ᓄᖅᑲᑎᑦᑎᐸᑦ ᓴᓇᐅᔭᔪᒥᒃ ᒪᓕᒡᓗᒍ ᐃᓚᒃᑲᓐᓂᖓᓂ (4), ᐃᓄᖕᒥᑦ 
ᖃᓄᐃᓕᐅᑐᖃᕆᐊᖃᖏᑦᑐᖅ ᐱᔾᔪᑎᖃᕐᓗᓂ ᓴᓇᔭᐅᓯᒪᔭᖓᓂᒃ ᐃᒡᓗᖁᑎᔭᐅᔪᒥᒃ ᐱᓪᓗᒍ 
ᑎᓕᓯᔾᔪᑎ ᓴᓇᔭᐅᓚᐅᖅᑎᓪᓗᒍ ᐊᓯᐊᒍᑦ 

(a)  ᐃᖅᑲᓇᔮᕆᔭᖅ ᑲᔪᓯᔭᕆᐊᖃᓪᓚᕆᒃᑯᓂ ᐊᓯᓂᒃ ᑎᓕᓯᔾᔪᑎᒥᒃ 
ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓᑕ ᒪᓕᒡᓗᒍ ᑖᓐᓇ ᐃᓚᖓ; 
ᐅᕝᕙᓘᓐᓃᑦ  

(b)  ᓴᓇᔭᕆᐊᖃᓪᓚᕆᒃᑯᓂ ᓴᓇᔭᐅᓯᒪᔪᒥᒃ ᐊᑦᑕᕐᓇᖏᑉᐸᑦ.  
 
ᐊᑦᑕᕐᓇᖅᑐᖃᖅᑎᓪᓗᒍ ᑎᓕᓯᔾᔪᑎᒥᒃ  
12. (1) ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓᑦ, ᓈᒻᒪᒃᓴᖅᐸᑦ ᐃᒡᓗᖁᑎᒋᔭᐅᔪᖅ ᐊᑦᑕᕐᓇᖅᑐᒍᓂ 
ᐱᔾᔪᑎᖃᕐᓗᓂ ᐱᕕᒡᔪᐊᖑᓗᓂ ᒪᓕᒐᖃᖏᑦᑐᒥᒃ ᑖᔅᓱᒧᖓ ᒪᓕᒐᖓᓂᒃ, ᓱᓕᖏᑦᑐᒥᑦ 
ᓴᓇᓯᒪᓗᓂ, ᐅᖂᓗᓂ, ᒪᒃᐱᖓᓗᓂ, ᑲᒪᒋᔭᐅᑎᑦᑎᐊᖏᓪᓗᓂ, ᕿᒪᒃᑕᐅᑐᐃᓐᓇᖅᑐᕕᓂᐅᓗᓂ 
ᐊᓯᖏᓂᓘᓐᓃᑦ ᐱᔾᔪᑎᖃᕐᓗᓂ, ᑎᓕᓯᔾᔪᑎᓕᐅᑐᐃᓐᓇᕆᐊᓕᒃ ᑎᑎᖅᑲᑎᒍᑦ ᑎᒃᑯᐊᕐᓗᓂ 
ᐃᒡᓗᖁᑎᒋᔭᐅᔪᒧᑦ ᐋᖅᑭᒃᑕᖁᔭᐅᓗᓂ ᓱᕋᑦᑎᖅᑕᐅᓗᓂᓘᓐᓃᑦ ᑲᔪᓯᖁᔭᐅᓗᓂ ᖃᓄᐃᖁᔭᐅᓗᓂ 
ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓᑦ ᓈᒻᒪᒋᒍᓂᐅᒃ ᐲᖅᑕᖁᔭᐅᓗᓂ ᐊᑦᑕᕐᓇᖅᑑᓂᖓᓄᑦ.  
 
ᐱᔾᔪᑎᖓ ᑎᓕᓯᔾᔪᑎ  
 (2) ᑎᓕᓯᔾᔪᑎᓕᐅᖅᑐᖃᖅᐸᑦ ᐊᑖᓂ ᐃᓚᒃᑲᓐᓂᖓᓂ (1) ᐋᖅᑭᓯᒪᔭᕆᐊᖃᖅᑐᖅ  

(a) ᖃᓄᐃᑦᑐᓂᖓᓄᑦ ᐊᑦᑕᕐᓇᖅᑐᓂᖓᓄᑦ ᐊᒻᒪ ᐱᔾᔪᑎᖏᑦ ᑎᓕᓯᔾᔪᑎᒧᑦ;  
(b) ᓇᒥᑐᐃᓐᓇᖅ ᐃᒡᓗᖁᑎᒋᔭᐅᔪᒧᑦ ᐅᕝᕙᓘᓐᓃᑦ ᐃᓚᖓ 

ᐃᒡᓗᖁᑎᒋᔭᐅᔪᖅ ᐱᓪᓗᒍ ᑎᓕᓯᔾᔪᑎᓕᐅᖅᑐᖃᖅᑎᓪᓗᒍ;   
(c) ᓇᓗᓇᐃᖅᓯᒪᔪᒥᒃ ᖃᓄᐃᑐᖃᕆᐊᖃᖅᑎᓪᓗᒍ;  
(d) ᑕᐃᑲᙵᑦ ᑎᓕᓯᔾᔪᑎ ᒪᓕᒋᐊᖃᖅᑎᓪᓗᒍ; ᐊᒻᒪ  
(e) ᓇᓗᓇᐃᖅᓯᒪᔪᒥᒃ ᐱᔾᔪᑎᖃᕐᓗᓂ ᑐᒃᓯᕋᕈᓐᓇᕐᓂᖅ ᐅᖃᐅᔾᔨᒋᐊᖅᑏᑦ 

ᑲᑎᒪᔨᕋᓛᓄᑦ ᐊᐅᓚᑎᔪᓐᓇᕐᓂᖏᓐᓄᑦ ᐊᑖᓂ ᐃᓚᖓᓂ 17.  
 
ᑎᓕᓯᔾᔪᑎᒥᑦ ᓴᖅᑭᑎᑦᑎᓂᖅ   

(3) ᐃᒡᓗᖁᑎᒋᔭᐅᔪᒥᑦ ᐊᐅᓚᑦᑎᔨᖓᑦ ᓴᖅᑭᑎᑦᑎᒐᔭᖅᑐᖅ ᐊᔾᔨᖓᑕ ᑎᓕᓯᔾᔪᑎᒥᒃ 
ᑕᐃᑲᙵᑦ ᐊᑦᑕᕐᓇᖅᑐᖅ ᐃᒡᓗᖁᑎᒋᔭᐅᔪᒧᑦ, ᐊᒻᒪ  ᐃᓄᒃᑕᖃᕆᐊᖃᖏᑦᑐᖅ, ᑭᓯᐊᓂ 
ᐃᒡᓗᖁᑎᒋᔭᐅᔪᒥᑦ ᐊᐅᓚᑦᑎᔨᖓᑦ, ᐲᖅᓯᑐᐃᓐᓇᕆᐊᓕᒃ ᐊᔾᔨᖓᓂᒃ.  
 
ᑎᓕᓯᔾᔪᑎ  
13. (1) ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓᑦ, ᓈᒻᒪᒃᓴᖅᑐᖅ ᐃᒡᓗᖁᑎᒋᔭᐅᔪᖅ 
ᐊᑦᑕᕐᓇᖅᑐᓂᖓᓄᑦ ᓇᔪᖅᑐᓂᒃ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ, ᑐᓂᓯᑐᐃᓐᓇᕆᐊᓕᒃ 
ᑎᓕᓯᔾᔪᑎᒥᒃ ᑎᑎᖅᑲᑎᒍᑦ ᑲᔪᓯᖁᔨᑲᐅᑎᒋᓗᓂ ᐃᖅᑲᓇᔮᑐᐃᓐᓇᕐᒥᑦ ᐃᒡᓗᖁᑎᒋᔭᐅᔪᒧᑦ 
ᐊᐅᓚᑦᑎᔨᖓᓄᑦ ᓈᒻᒪᒋᔭᖓᓄᑦ ᐊᑦᑕᕐᓇᖅᑑᖁᔨᒍᓂ.  

ᖃᓄᐃᑦᑐᓂᖓ ᑎᓕᓯᔾᔪᑎ  
 (2) ᑎᓕᓯᔾᔪᑎᓕᐊᕆᔭᖅ ᐊᑖᓂ ᐃᓚᒃᑲᓐᓂᖓᓂ (1) ᐃᒪᓐᓇ ᐋᖅᑭᓯᒪᔪᖅ 

(a) ᖃᓄᐃᑦᑐᓂᖓ ᐊᑦᑕᕐᓇᖅᑐᖅ ᐊᒻᒪ ᐱᔾᔪᑎᖏᑦ ᑎᓕᓯᔾᔪᑎᒧᑦ;  
(b) ᓇᒦᑐᓂᖓ ᐃᒡᓗᖁᑎᒋᔭᐅᔪᖅ ᐃᓚᖓᓘᓐᓃᑦ ᐃᒡᓗᖁᑎᒋᔭᐅᔪᖅ ᐱᓪᓗᒍ 

ᑎᓕᓯᔾᔪᓕᐅᑐᖃᓚᐅᖅᑎᓪᓗᒍ;  
(c) ᓇᓗᓇᐃᖅᓯᒪᔭᖓᑦ ᐃᖅᑲᓇᔮᖅ ᑲᔪᓯᑎᑲᐅᓗᓂ ᐱᖁᔭᐅᓂᖓᓄᑦ; ᐊᒻᒪ  
(d) ᑕᐃᑲᙵᑦ ᑎᓕᓯᔾᔪᐅᔪᖅ ᒪᓕᒃᑕᐅᔭᕆᐊᖃᕐᓂᖓᓂ.  

 
ᕿᒥᕐᕈᔭᐅᖏᓐᓂᖅ  

(3) ᓱᓕᑦᑎᐊᕋᓗᐊᕐᒪᖔᑦ, ᑐᐊᕕᕐᓇᖅᑐᒥᒃ ᑎᓕᓯᔾᔪᑎᐅᔪᖅ ᐱᖃᓯᐅᑎᖏᖢᒍ 
ᐊᐅᓚᑕᐅᓂᖏᓄᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐊᑖᓂ ᐃᓚᖓᓂ 18.  
 
ᐱᔾᔨᑦᑎᕋᐃᓂᖅ ᑎᓕᓯᔾᔪᒥᒃ 
14. ᑎᓕᓯᔾᔪᑎᓕᐊᖓᑦ ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᖓ ᐱᔾᔨᑎᕋᐃᒐᔭᖅᑐᖅ ᐃᓄᖕᒥᑦ 
ᐱᓕᕆᐊᖃᖅᑐᒥᒃ ᐅᕝᕙᓘᓐᓃᑦ ᐱᓕᕆᐊᖃᖅᑐᒥᒃ ᓴᓇᔭᐅᓂᖓᓄᑦ, ᓇᖕᒥᓂᖃᖅᑐᖅ, ᐊᒻᒪ ᐊᓯᖏᑦ 
ᐃᓄᐃᑦ ᐊᒃᑐᐃᓂᖃᖅᑐᖅ ᑕᐃᒪᓐᓇ ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᐅᑉ ᓈᒻᒪᒋᔭᐅᖓ.  
 
ᐊᒃᑐᐃᓂᖓ ᑎᓕᓯᔾᔪᑎ  
15. ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓᑦ ᑎᓕᓯᔾᔪᓕᐅᖅᐸᑦ, ᐃᓄᖕᒥᑦ ᓴᓇᒐᔭᖏᑦᑐᖅ 
ᐃᒡᓗᖁᑎᒋᔭᐅᔪᒧᑦ ᐃᓚᖓᓂᓘᓐᓃᑦ ᐃᒡᓗᖁᑎᒋᐅᔭᔪᑉ ᐱᓪᓗᒍ 
ᑎᓕᓯᔾᔪᑎᓕᐅᖅᑐᖃᓚᐅᖅᑎᓪᓗᒍ,  

(a) ᐃᖅᑲᓇᔮᑐᐃᓐᓇᕐᒥᒃ ᑲᔪᓯᓗᓂ ᑎᓕᓯᔾᔪᑎᒥᒃ ᐅᕝᕙᓘᓐᓃᑦ 
ᐊᑦᑕᕐᓇᕈᓃᖅᑐᓪᓗᓂᐅᒃ ᐃᒡᓗᖁᑎᒋᔭᐅᔪᖅ; ᐅᕝᕙᓘᓐᓃᑦ  

(b) ᑭᓯᐊᓂ ᐱᖁᔭᐅᒃᐸᑦ ᑕᐃᓐᓇᓚᕆᐅᒍᓂ ᐃᒡᓗᖁᒋᐅᔭᖅ. 
 
ᐊᑭᓖᔭᕆᐊᖃᕐᓂᖅ ᒪᓕᒡᓗᓂ ᑎᓕᓯᔾᔪᑎᒥᒃ  
16. ᓇᖕᒥᓂᖃᖅᑎᐅᔪᖅ ᐊᑭᓖᔭᕆᐊᖃᖅᐳᖅ ᒪᓕᒡᓗᒍ ᑎᓕᓯᔾᔪᓕᐅᖅᑐᖃᖅᑎᓪᓗᒍ ᐊᑖᓂ 
ᑖᓐᓇ ᐱᖁᔭᖅ, ᐱᖃᓯᐅᑎᕗᖅ ᐊᑭᑐᐃᓐᓇᖓ ᓴᖅᑭᒃᑲᔭᖅᐸᑦ ᓈᒻᒪᒋᔭᐅᓂᖓᓄᑦ 
ᐃᒡᓗᖃᑎᒋᔭᐅᔪᒧᑦ ᐊᐅᓚᑦᑎᔨᖓᑦ ᒪᓕᒃᑕᐅᔪᕕᓂᖅ.  
 

ᐅᖃᐅᔾᔨᒋᐊᖅᑏᖅ ᑲᑎᒪᔨᕋᓛᖏᑦ  
ᐊᑲᐅᖏᓕᐅᕈᑎᑦ  

 
ᑐᒃᓯᕋᕐᓂᖅ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᒃ ᐊᐅᓚᑎᓂᕐᒧᑦ  
17. (1) ᐃᓄᒃ ᐊᑲᖅᓴᖏᑦᑐᖅ ᐃᓱᒪᓕᐊᕆᔭᖓᓂᒃ ᐃᒡᓗᖃᑎᒋᔭᐅᔪᒧᑦ ᐊᐅᓚᑦᑎᔨᖓᓂᒃ 
ᐃᒪᐃᑲᔭᖅᑐᖅ, ᐅᓪᓗᓂ 14-ᓂᒃ ᐸᐃᐹᕐᒥᒃ ᓇᓗᓇᐃᒃᑯᑕᕐᒥᒃ ᐃᓱᒪᓕᐊᕆᔭᕐᒥᒃ, ᑐᒃᓯᕋᕐᓗᓂ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐊᐅᓚᑦᑎᖁᔨᓗᓂ ᓇᓕᐊᑐᐃᓐᓇᖅ ᑭᒡᓕᖏᓐᓄᑦ:  

(a) ᐊᖏᖅᑕᐅᖏᑎᓪᓗᒍ ᖁᔭᓈᑕᐅᑎᓪᓗᒍᓘᓐᓃᑦ ᐱᔪᓐᓇᐅᑎ;  
(b) ᑐᑭᖓ ᐊᑐᖅᐅᖁᔭᐅᓯᒪᔪᓂᒃ ᒪᓕᒐᖓᓂᒃ ᐅᕝᕙᓘᓐᓃᑦ ᖃᓯᒐᓚᖕᓂᑦ 

ᖃᓄᐃᓕᐅᖁᔭᐅᔪᒥᒃ ᐱᓕᕆᐊᖃᕐᓂᖅ ᑖᒃᑯᓄᖓ ᐱᖁᔭᐅᔪᓂᒃ;  
(c) ᑎᓕᓯᔾᔪᓕᐅᕐᓗᓂ ᒪᓕᒡᓗᒍ ᐃᓚᖏᓐᓂᒃ 10-ᒥᑦ 13-ᒧᑦ.  



ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ  

ᑐᒃᓯᕋᐅᑎᓕᐅᕐᓂᖅ  

(2) ᑐᒃᓯᕋᐅᑎ ᐃᒪᓐᓇᐃᑲᔭᖅᑐᖅ  
(a)  ᑐᓂᓯᓗᓂ ᑎᑎᖅᑲᓂᒃ ᓇᓗᓇᐃᖅᓯᒪᔪᒥᒃ ᐊᑲᕆᖏᑕᒥᓂᒃ 

ᐃᒃᓯᕙᐅᑕᖓᓄᑦ; ᐊᒻᒪ  
(b)  ᓇᓗᓇᐃᕈᑎᖓ ᑐᒃᓯᕋᐅᑎᒥᒃ ᐱᔾᔨᑦᑎᕋᐃᓗᓂ ᐃᒡᓗᖁᑎᒋᔭᐅᔪᒧᑦ 

ᐊᐅᓚᑦᑎᔨᖓᓂᒃ.  
 
ᖃᐅᔨᓇᓱᒃᑐᖃᕐᓂᖅ  

(3) ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐃᒪᓕᐅᕋᔭᖅᑐᑦ, ᐅᓪᓗᓂᒃ 30-ᓂᒃ ᖄᖏᐅᑎᓗᒍ 
ᑎᑎᕋᖅᓯᒪᔪᑦ (2)(a) ᐊᒻᒪ (b) ᐱᔭᕇᖅᑕᐅᓯᒪᔪᑦ, ᖃᐅᔨᓇᓱᖕᓂᖃᕐᓗᑎᒃ, ᑲᒪᓗᒍ ᐱᔾᔪᑎᖓ ᐊᒻᒪ 
ᐃᓱᒪᒃᓴᓯᐅᕆᓗᒍ ᐃᓱᒪᓕᐊᕆᔭᖅ ᑎᑎᖅᑲᑎᒍᑦ.  
 
ᑲᑎᒪᔨᐅᔪᑦ ᐊᐱᖅᓱᖅᑕᐅᔪᒃᓴᑦ  
 (4) ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐱᓇᓱᐊᑐᐃᓐᓇᕆᐊᓖᑦ ᐊᐱᖅᓱᖅᑕᐅᓗᑎᒃ ᐊᒻᒪ 
ᐃᒃᓯᕙᐅᑕᖓᒃ ᐱᖁᔨᒐᔭᖅᑐᖅ  

(a) ᐱᖁᔨᓗᓂ ᐱᔾᔪᑎᖏᓐᓄᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ 
ᐅᕝᕙᓘᓐᓃᑦ ᑲᑎᒪᔨᐅᔪᓄᑦ ᐊᐱᖅᓱᖅᑕᐅᖁᔨᓗᓂ; ᐊᒻᒪ  

(b) ᑭᓱᑐᐃᓐᓇᖅ ᑐᔭᐅᓯᒪᒃᐸᑦ ᖃᐅᔨᓴᕐᑎᐅᔪᓄᑦ, ᑕᒪᒃᑭᕐᑎᑦᓗᒋᑦ ᑖᒃᑯᐊ 
ᖃᐅᔨᓴᕐᑎᖏᑦ.  

 
ᐃᓚᐃᓐᓇᕆᐊᖃᖏᓐᓂᖅ 
 (5) ᑕᒪᓐᓇ ᐊᑲᐅᓂᕐᐹᒃᑰᕐᑕᐅᓂᐊᕐᐸᑦ ᑕᒪᒃᑭᑦᓯᐊᕐᓗᒋᑦ ᑕᒪᒃᑯᐊ 
ᐅᖃᓕᒪᑦᔪᑕᐅᓂᐊᕐᑎᑦᓗᒋᑦ ᐊᒻᒪ ᐊᑦᔨᒌᖏᑦᑑᑎᐅᑎᑦᓗᒋᑦ, ᑖᓐᓇ ᑲᑎᒪᔨᐅᖃᑕᐅᔪᖅ 
ᖃᐅᔨᓴᕐᑎᓄᑦ ᑕᒪᑐᒥᖓ ᖃᐅᔨᒪᔭᖃᑦᓯᐊᕆᐊᓕᒃ, ᐊᒻᒪᓗ ᐃᒃᐱᒋᑦᓯᐊᕐᓗᓂᐅᒃ, 
ᐊᑲᐅᖏᓕᐅᕈᑕᐅᔪᕐᑕᐅᖅ ᑕᒪᑐᒧᖓ ᐃᓚᒋᔭᐅᔪᓐᓇᕐᒥᔪᑦ ᑕᒪᓐᓇ  ᓈᓚᒃᑎᐅᑎᑦᓗᒍ.  
 
ᐱᔾᔪᓰᑦ ᐋᖅᑭᓯᒪᔭᕆᐊᖃᕐᓂᖏᓐᓄᓗ  

(6) ᐱᔾᔪᑎᒋᓗᒍ ᐊᑐᐊᒐᑦ, ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐃᓕᓴᖅᓯᑐᐃᓐᓇᕆᐊᓖᑦ 
ᐃᒻᒥᓂᒃ ᐱᓕᒻᒪᒃᓴᖃᑦᑕᖅᑕᖏᓐᓄᑦ ᐊᑐᖃᑦᑕᖅᑕᖏᓐᓄᑦ ᖃᓄᐃᓕᖓᔭᖏᓐᓄᑦ 
ᓇᓚᒃᑕᐅᖃᑦᑕᖅᑕᖏᓐᓄᓗ ᐊᑲᐅᖏᓕᐅᕈᑎᓄᑦ.  
 
ᑕᐃᑲᓃᑦᑕᕆᐊᖃᖏᓐᓂᖅ  
 (7) ᑎᓕᓯᔾᔪᑎᓕᐅᕐᑐᖃᕐᓂᖅᐸᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ, ᑐᒃᓯᕋᐅᑎ 
ᐊᐅᓚᑕᐅᓂᕐᒧᑦ ᑕᐃᑲᓂᑦᑕᐃᓇᖅ ᐃᓱᒪᓕᐊᕆᔭᖓᑕ ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓ.  
 
ᐅᖃᐅᔾᔨᒋᐊᖅᑎᒻᒪᕆᒃ  

(8) ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐅᖃᔪᖅᑕᐅᔪᒪᒐᔭᖅᑐᑦ ᖃᐅᔨᒪᔨᒻᒪᕆᖕᓂᒃ 
ᐱᓪᓗᒍ ᐃᓱᒪᒃᓴᓯᐅᕈᑎᓂᒃ ᐱᔪᒪᔭᖏᓐᓂᒃ ᐊᑐᕈᒥᓇᖅᑐᓂᒃ, ᑭᓯᐊᓂ ᑖᒃᑯᐊ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᑦ ᐊᐅᓚᑦᑎᓇᓱᒃᑲᔭᖏᑦᑐᑦ ᑭᒡᒐᖅᑐᐃᔨᓂᒃ ᐊᑲᖅᓴᖏᑉᐸᑕ ᐅᓂᒃᑳᓕᕆᔭᑐᐃᓐᓇᕐᓂᑦ 
ᒪᓕᒡᓗᒍ ᐃᓚᒃᑲᓐᓂᖓᓂ ᐊᒻᒪ ᑐᓂᔭᐅᓂᖅᐸᑕ ᓈᒻᒪᒋᔭᐅᒥᓂᒃ ᑭᐅᔭᐅᑎᕐᓗᑎᑦ.  



ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ  

ᑎᑎᕋᖅᓯᒪᔪᑦ ᐃᓱᒪᓕᐅᕆᔭᒥᒍᑦ  

(9) ᐃᓱᒪᓕᐅᕆᔭᒥᒍᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᑎᑎᕋᖅᑕᐅᒐᔭᖅᑐᑦ, 
ᑭᒡᓕᖃᖅᑎᓪᓗᒋᑦ ᐱᔪᓐᓇᐅᑎᑦ, ᐅᖃᐅᓯᒃᑯᑦ ᐃᓱᒪᓕᐊᕆᔭᖓᑦ ᑲᔪᓯᑐᐃᓐᓇᕆᐊᖃᖅᑎᓪᓗᒍ 
ᑎᑎᖅᑲᑎᒍᑦ.  
 
ᐱᔾᔨᑎᕋᑕᐅᑎᓪᓗᒍ ᐃᓱᒪᓕᐊᕆᔭᒥᓂᒃ  

(10) ᐃᓱᒪᓕᐅᕆᔭᖓᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐱᔨᑦᑎᕋᖅᑕᐅᒐᔭᖅᑐᑦ 
ᑭᒡᒐᖅᑐᐃᔨᓂᒃ ᐊᑲᕆᖏᑕᖏᓐᓄᑦ.  
 
ᐊᐅᓚᑦᑎᓂᖅ ᐱᔾᔪᑎᖓ: ᑐᑭᓕᐊᕆᔭᖓ ᒪᓕᒐᖓᓄᑦ 
18. (1) ᐱᖁᔨᓗᓂ ᐊᐅᓚᑦᑎᓂᕐᒧᑦ ᐱᓪᓗᒍ ᑐᑭᓕᐊᕆᔭᖓᑕ ᐱᖁᔭᐅᓯᒪᔪᓂᒃ ᒪᓕᒐᖓᓄᑦ, 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐊᐅᓚᑦᑎᓇᓱᑐᐃᓐᓇᕆᓖᑦ 

(a) ᓇᓗᓇᐃᖅᓯᓇᓱᒡᓗᑎ ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓᓄᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᓈᒻᒪᒃᓴᖅᐸᑕ ᐱᔾᔪᑎᖏᓐᓄᑦ;  

(b) ᓇᓗᓇᐃᖅᓯᓗᑎᒃ ᑐᒃᓯᕋᖅᑑᑉ ᑐᑭᓕᐅᕆᔭᖓᓄᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᑦ ᓈᒻᒪᒃᓴᕈᑎ ᑐᑭᓕᐊᖓᓂᒃ ᐱᔾᔪᑎᖏᓐᓄᑦ; ᐅᕝᕙᓘᓐᓃᑦ  

(c)  ᐋᖅᑭᒃᓯᒪᔭᖓᑦ ᑐᑭᓕᐊᕆᔭᖓᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ 
ᓈᒻᒪᒋᔭᖏᓐᓄᑦ ᐱᔾᔪᑎᖏᓐᓄᓗ.  

 
ᐊᐅᓚᑦᑎᓂᖅ ᐱᔾᔪᑎᖓ: ᑎᓕᓯᔾᔪᑎ ᓴᖅᑭᑎᒃᑲᓐᓂᕐᓗᒍ ᐃᖅᑲᓇᐃᔮᒧᑦ 

(2) ᐱᖁᔨᓗᓂ ᐊᐅᓚᑦᑎᓂᕐᒧᑦ ᐱᓪᓗᒍ ᓴᖅᑭᑎᒃᑲᓂᕋᓱᒡᓗᓂ ᐃᖅᑲᓇᔮᒥᒃ ᓴᓇᓯᒪᓗᓂ 
ᒪᓕᒡᓗᒍ ᐃᓚᖓᓂ 10, ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐊᐅᓚᑦᑎᓇᓱᑐᐃᓐᓇᕆᐊᓖᑦ:  

(a) ᓇᓗᓇᐃᖅᓯᓇᓱᒡᓗᓂ ᑎᓕᓯᔾᔪᑎᒥᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ 
ᓈᒻᒪᒃᓴᖅᑎᓪᓗᒋᑦ ᐱᔾᔪᑎᖏᓐᓄᑦ;  

(b) ᖁᔭᓈᖅᓯᓗᑎᒃ ᑎᓕᓯᔾᔪᑎᒥᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ 
ᓈᒻᒪᒃᓴᕈᑎ ᑕᐃᒪᖏᑲᓗᐊᕐᓗᑎ; ᐅᕝᕙᓘᓐᓃᑦ   

(c)  ᐊᓯᔾᔩᒍᓂ ᑎᓕᓯᔾᔪᑎ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᓈᒻᒪᒋᒍᓂᐅᒃ 
ᐱᔾᔪᑎᖏᑦ.  

 
ᐊᐅᓚᑦᑎᓂᖅ ᐱᔾᔪᑎᖓ: ᖃᓄᐃᓕᐅᖁᔭᐅᔪᒥᒃ ᐱᓕᕆᐊᖃᕐᓂᖅ  

(3) ᐱᖁᔭᐅᓯᒪᔪᑦ ᐊᐅᓚᑕᐅᓂᕐᒧᑦ ᐱᔾᔪᑎᒋᓗᒍ ᖃᓄᐃᓕᐅᖁᔭᐅᔪᒥᒃ ᐱᓕᕆᐊᖃᕐᓂᕐᒧᑦ 
ᑕᐃᑲᓃᑉᐳᖅ ᒪᓕᒡᓗᒍ ᐃᓚᖓᓂ 11, ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ 
ᐊᐅᓚᑦᑎᓇᓱᑐᐃᓐᓇᕆᓖᑦ:  

(a)  ᓇᓗᓇᐃᕐᓗᒍ ᑎᓕᓯᔾᔪᑎᒥᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ 
ᓈᒻᒪᒋᔭᖏᓐᓄᑦ ᖃᓄᐃᓕᐅᖁᔭᐅᔪᒥᒃ ᐱᓕᕆᐊᖃᕐᓂᕐᒧᑦ ᑖᔅᓱᒧᖓ 
ᒪᓕᒐᕆᔭᐅᔪᒥᒃ; ᐅᕝᕙᓘᓐᓃᑦ  

(b)  ᐲᖅᓯᓇᓱᒡᓗᓂ ᐅᕝᕙᓘᓐᓃᑦ ᐊᓯᔾᔩᓇᓱᒡᓗᓂᓘᓐᓃᑦ ᑕᒪᒃᑭᑦ ᐅᕝᕙᓘᓐᓃᑦ 
ᐃᓚᖓᓂᒃ ᑎᓕᓯᔾᔪᑎᒥᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ 
ᓈᒻᒪᒋᔭᒥᓂᒃ:  
(i)  ᖃᓄᐃᓕᐅᖁᔭᐅᔪᒥᒃ ᐱᓕᕆᐊᖃᕐᓂᕐᒧᑦ ᑖᔅᓱᒧᖓ 

ᐊᑐᓕᕋᔭᖏᑦᑐᑦᒥᒃ ᒪᓕᒐᕆᔭᐅᔪᒥᒃ; ᐅᕝᕙᓘᓐᓃᑦ  
(ii)  ᑐᒃᓯᕋᐅᑎ ᑐᓂᔭᖓᑦ ᓇᖕᒥᓂᖃᖅᑎᒧᑦ ᐱᔾᔪᑎᖃᓕᕋᔭᖅᐸᑦ 

ᐊᔾᔨᓕᐅᕋᔭᖅᑕᖓᑦ ᐅᕝᕙᓘᓐᓃᑦ ᐱᐅᓂᖅᓴᐅᓕᕋᔭᖅᐸᑦ 
ᐱᖁᔭᐅᔪᓂᒃ ᐊᑐᓕᕆᔭᖅᑐᓂᒡᓘᓐᓃᑦ ᒪᓕᒐᕆᐅᔭᔪᒧᑦ.  

 
ᐊᐅᓚᑦᑎᓂᖅ ᐱᔾᔪᑎᖓ: ᐊᑕᕐᓇᖅᑑᓂᖓᓄᑦ ᖃᓄᐃᑦᑐᓂᖓ ᑎᓕᓯᔾᔪᑎᖓᓄᑦ 

(4) ᐱᖁᔭᖓᓄᑦ ᐊᐅᓚᑦᑎᓂᕐᒧᑦ ᖃᓄᐃᑦᑐᓂᖓ ᑎᓕᓯᔾᔪᑎ ᒪᓕᒡᓗᒍ ᐃᓚᖓᓂ 12, 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐊᐅᓚᑎᓇᓱᒃᑲᔭᖅᑐᑦ:  

(a)  ᓇᓗᓇᐃᕐᓗᒍ ᑎᓕᓯᔾᔪᑎᒥᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ 
ᓈᒻᒪᒋᔭᑦ ᐊᑦᑕᕐᓇᖅᑐᓂᖓᓄᑦ ᐱᑕᖃᖅᐸᑦ ᐊᒻᒪ ᐋᖅᑭᒃᓯᒪᔪᑦ 
ᑎᓕᓯᔾᔪᑎᒃᑯᑦ ᐲᖅᓯᔭᕆᐊᖃᖅᐳᖅ ᐊᑦᑕᕐᓇᑑᒍᓂ ᖃᓄᐃᑦᑐᓂᖏᓐᓄᑦ;  

(b)  ᐲᖅᓯᓂᖅ ᑎᓕᓯᔾᔪᑎᒥᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᓄᑦ ᓈᒻᒪᒋᔭᖏᓐᓄᑦ 
ᐃᒪᓐᓇ:  
(i)  ᐊᑦᑕᕐᓇᖅᑐᓂᖏᓐᓄᑦ ᖃᓄᐃᑦᑐᖃᕐᓂᖏᑦᑎᓪᓗᒍ; ᐅᕝᕙᓘᓐᓃᑦ  
(ii)  ᐋᖅᑭᓯᒪᔭᖏᑦ ᑎᓕᓯᔾᔪᑎ ᐲᖅᑕᐅᔭᕆᐊᖃᖏᑦᑐᖅ 

ᐊᑦᑕᕐᓇᖅᑐᓂᖏᓐᓄᑦ ᖃᓄᐃᑦᑐᓂᖏᓐᓄᑦ; ᐅᕝᕙᓘᓐᓃᑦ  
(c)  ᓇᓗᓇᐃᕐᓗᒍ ᑎᓕᓯᔾᔪᑎ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ 

ᓈᒻᒪᒋᔭᐅᖏᓐᓄᑦ ᐱᔾᔪᑎᖏᓐᓄᑦ.  
 

ᖁᑦᑎᖕᓂᖅᓴᒧᑦ ᐅᓐᓂᕐᓗᓴᕐᓂᖅ  
 
ᖁᑦᑎᖕᓂᖅᓴᒧᑦ ᐅᓐᓂᕐᓗᓴᕐᓂᖅ ᐃᖅᑲᖅᑐᐃᕕᖕᒧᑦ  
19. (1) ᐃᓄᒃ ᐃᒪᓇᐃᑐᐃᓐᓇᕆᐊᓕᒃ ᐊᑲᖅᓴᖏᑯᑎ ᐊᐅᓚᑕᐅᓂᖓᓄᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᓐᓄᑦ ᐊᑖᓂ ᐃᓚᒃᑲᓐᓂᖓᓂ 18, ᐅᓪᓗᓂᒃ 30-ᓂᒃ ᓇᓗᓇᐃᕈᑎᓂᒃ 
ᐊᐅᓚᑕᓂᖓᓄᑦ, ᖁᑦᑎᖕᓂᖅᓴᒧᑦ ᐅᓐᓂᕐᓗᓴᕐᓗᓂ ᓄᓇᕗᒥᑦ ᐃᖅᑲᖅᑐᐃᕕᖓᓄᑦ.  
 
ᐊᑐᖅᑕᐅᔭᕆᐊᓕᒃ ᖁᑦᑎᖕᓂᖅᓴᒧᑦ ᐅᓂᕐᓗᖕᓂᖅ  
 (2) ᖁᑦᑎᖕᓂᖅᓴᒧᑦ ᐅᓂᕐᓗᖕᓂᖅ ᐊᑐᖅᑕᐅᑎᓪᓗᒍ ᒪᓕᒡᓗᒍ ᐊᑐᕆᐊᖃᖅᑐᓂᒃ 
ᖁᑦᑎᖕᓂᖅᓴᒧᑦ ᐅᓂᕐᓗᖕᓗᓂ ᐋᖅᑭᒋᐊᒃᑲᐃᓂᕐᓂᖅ ᑕᐃᑲᓃᐳᑦ ᒪᓕᒐᓕᕆᓂᕐᒧᑦ ᐱᖁᔭᖓᓂᒃ, 
ᑭᓯᐊᓂ  

(a) ᐱᖃᓯᐅᑎᖏᓪᖢᒍ ᐃᓚᒃᑲᓐᓂᖓᓂ 86(1) ᒪᓕᒐᓕᕆᓂᕐᒧᑦ ᐱᖁᔭᖓᓂᒃ, 
ᓇᓗᓇᐃᖅᓯᒪᔪᑦ ᖁᑦᑎᖕᓂᖅᓴᒧᑦ ᐅᓂᕐᓗᖕᓂᖅ ᑐᓂᔭᐅᔭᕆᐊᖃᖅᐳᑦ 
ᐃᖅᑲᖅᑐᐃᕕᖕᒧᑦ ᐱᔾᔨᑎᕋᖅᑕᐅᓗᑎᒡᓗ ᑭᒡᒐᖅᑐᐃᔪᓂᒃ ᑐᓂᔭᐅᑲᐅᑎᒋᔪᑦ 
ᐊᒃᑑᑎᒐᔭᖅᐳᑦ ᖁᑦᑎᖕᓂᖅᓴᒧᑦ ᐅᓂᕐᓗᖕᓂᕐᒧᑦ ᐅᓪᓗᓂ 10-ᓂᒃ 
ᐱᔾᔨᑦᑎᕋᖅᑕᐅᓚᐅᖅᑎᓪᓗᒋᑦ ᑎᓕᓯᔾᔪᑎ; ᐊᒻᒪ  

(b) ᐃᓚᖓ 89 ᒪᓕᒐᓕᕆᓂᕐᒧᑦ ᐱᖁᔭᖓᑦ ᐱᑕᖃᖏᑉᐸᑦ.  

ᐃᓱᒪᓕᐊᕆᔭᖓᑕ ᐃᖅᑲᖅᑐᐃᕕᐅᑉ  
 (3) ᐃᖅᑲᖅᑐᐃᕕᒃ, ᖃᐅᔨᓇᓱᖕᓂᖃᖅᑎᓪᓗᒋᑦ ᖁᑦᑎᖕᓂᖅᓴᒧᑦ ᐅᓂᕐᓗᒃᑐᖃᖅᑎᓪᓗᒍ, 
ᓇᓗᓇᐃᖅᓯᑐᐃᓐᓇᕆᐊᓕᑦ, ᐊᐅᑉᐸᖔᖓᒍᑦ ᐅᕝᕙᓘᓐᓃᑦ ᓇᓗᓇᐃᕐᓗᑎᒃ ᐅᖁᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᓐᓄᑦ, ᐊᒻᒪ ᐊᓯᒍᑦ ᑎᓕᓯᔾᔪᑎᓕᐅᕐᓗᑎᒃ ᐃᖅᑲᖅᑐᐃᕕᐅᑉ ᓈᒻᒪᒋᔭᖓᓂᒃ.  
 
ᑕᐃᑲᓃᑦᑕᐃᓐᓇᖏᑎᓪᓗᒋᑦ  

(4) ᑭᓯᐊᓂ ᐊᓯᐊᒍᑦ ᑎᓕᓯᔾᔪᒥᒃ ᐃᖅᑲᖅᑐᐃᕕᑎᒍᑦ, ᖁᑦᑎᖕᓂᖅᓴᒧᑦ ᐅᓂᕐᓗᖕᓂᖅ 
ᐊᐅᓚᖏᑉᐸᑦ ᑕᐃᑲᓃᑦᑕᐃᓇᖏᓪᓗᓂ ᐊᐅᓚᑕᖓᑕ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ.  

 
ᐃᓱᒪᒃᓴᖅᓯᐅᕈᑎᑦ ᐋᖅᑭᒋᐊᕈᑎᓂᒃ ᒪᓕᒐᕆᔭᐅᔪᒧᑦ  

 
ᑐᒃᓯᕋᕐᓗᓂ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐃᓱᒪᒃᓴᖅᓯᐅᕈᑎᓂᒃ  
20. (1) ᐃᓄᒃ ᐃᐱᒍᓱᒃᑐᖅ ᐃᑲᔪᑎᒐᔭᕐᒪᖔᑦ ᑐᒃᓯᕋᑐᐃᓐᓇᕆᐊᓕᒃ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᓐᓄᑦ ᐃᓱᒪᒃᓴᓯᐅᕈᑎᓂᒃ ᐋᖅᑭᒋᐊᕈᑎᒧᑦ ᒪᓕᒐᕆᔭᐅᔪᒥᒃ.  
 
ᑐᒃᓯᕋᐅᑎᓕᐅᕐᓂᖅ  

(2) ᑐᒃᓯᕋᖅᑐᖅ  
(a)  ᑎᑎᖅᑲᓂᒃ ᓇᓗᓇᐃᕈᑎᒃᓴᓂᒃ ᐱᖁᔭᐅᔪᒥᒃ ᐋᖅᑭᐊᕈᑎᓂᒃ 

ᑐᓂᓯᔭᕆᐊᓕᒃ ᐃᒃᓯᕙᐅᑕᖓᓄᑦ; ᐊᒻᒪ  
(b)  ᑮᓇᐅᔭᒃᑯᕕᖕᒧᐊᖅᓯᓗᓂ ᐱᖁᔭᖓᑕ ᐊᑭᖓᓄᑦ ᐃᒃᓯᕙᐅᑕᐅᑉ.  

 
ᐊᑐᕆᐊᖃᖅᑐᑦ  
 (3) ᐱᔾᔪᑎᖓᑦ ᐃᓚᒃᑲᓐᓂᖓᓂ (4), ᑐᒃᓯᕋᐅᑎ ᐃᓱᒪᒃᓴᓯᐅᕈᑎᖃᕆᐊᓖᑦ ᒪᓕᒡᓗᒍ 
ᐃᓚᒃᑲᓐᓂᖓᓂ 17(3)-ᒥᑦ (10)-ᒧᑦ, ᐊᓯᔾᔨᖅᑕᐅᔪᑦ ᐱᔾᔪᑎᖃᕆᐊᖃᖅᑐᐃᓐᓇᐊᓕᑦ.  
 
ᐊᖏᖏᑕᖏᑦ ᐃᒃᓯᕙᐅᑕᐅᑉ  

(4) ᐃᒃᓯᕙᐅᑕᖅ ᓇᓗᓇᐃᖅᓯᑐᐃᓐᓇᐊᕆᐊᓕᒃ ᐊᖏᖏᑕᖓᓂᒃ ᑐᒃᓯᕋᐅᑎᒥᒃ, 
ᐃᓱᒪᒋᔭᒥᒍᑦ,  

(a) ᐱᔾᔪᑎᖓᑕ ᐋᖅᑭᒋᐊᕈᑎᖓᓄᑦ ᐃᑲᔪᖅᓱᑦᑎᐊᖏᒃᑯᓂ, 
ᐊᑐᓂᕐᓗᒡᓂᐅᒍᓂ, ᐅᕝᕙᓘᓐᓃᑦ ᐱᔾᔪᑎᖃᑦᑎᐊᖏᓗᓂᓘᓐᓃᑦ; 
ᐅᕝᕙᓘᓐᓃᑦ  

(b) ᐊᑦᑕᕐᓇᖅᑑᓕᕋᔭᐅᕈᓂ ᖃᓄᐃᑦᑐᓂᖓ ᐃᒡᓗᖁᑎᒋᔭᖅ ᐅᕝᕙᓘᓐᓃᑦ 
ᑲᑉᐱᐊᓇᖅᑐᓕᕋᔭᖅᐸᑦ ᓇᔪᖅᑐᓂᒃ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ.  

 
ᐱᔾᔪᑎᖏᑦ ᐃᓚᒋᔭᐅᔪᒧᑦ ᐊᒻᒪ ᐊᓯᖏᑦ ᐃᓚᒋᐅᔪᓄᑦ  

(5) ᑐᒃᓯᕋᐅᑎ ᐊᖏᖅᑕᐅᓂᖏᑉᐸᑦ ᒪᓕᒡᓗᒍ ᐃᓚᒃᑲᓐᓂᖓᓂ (4), ᐃᒪᓐᓇᐃᒃᑲᔭᖅᑐᖅ 
ᐃᒃᓯᕙᐅᑕᖅ, ᐅᓪᓗᓂ 10-ᓂᒃ ᐊᖏᑕᐅᖏᑎᓪᓗᒍ, ᑐᓂᓯᓗᓂᒃ ᑎᑎᖅᑲᓂᒃ ᐱᔾᔪᑎᖏᓐᓄᑦ 
ᐊᖏᖅᑕᐅᖏᓐᓂᖓᓄᑦ ᑐᒃᓯᕋᐅᑎ ᐊᒻᒪ ᐃᓚᒋᔭᐅᔪᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ.  

ᐃᓱᒪᓕᐊᕆᔭᑦ  
 (6) ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐱᖁᔨᑐᐃᓐᓇᐊᓕᑦ ᐋᖅᑭᓯᖁᔨᓗᑎᒃ 
ᒪᓕᒐᕆᔭᐅᔪᒥᑦ ᐱᖁᔭᖓᑕ ᐅᖃᐅᔾᔨᔩᑦ ᑲᑎᒪᔨᕋᓛᖏᑦ ᓈᒻᒪᒃᓴᖅᐸᑕ ᐱᔾᔨᔪᑎᖏᓐᓄᑦ.  
 
ᐅᑎᖅᑎᑦᑎᓂᖅ ᑮᓇᐅᔭᒃᑯᕕᖕᒧᑦ 
 (7) ᑮᓇᐅᔭᒃᑯᕕᖕᒧᐊᖅᓯᓂᑦ ᐃᒃᓯᕙᐅᑕᕐᒧᑦ ᐅᖅᑎᑦᑎᑕᐅᒐᔭᖅᑐᖅ ᑐᒃᓯᕋᖅᑐᒧᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐋᖅᑭᒋᐊᖁᔨᓐᓂᖅᐸᑕ ᒪᓕᒐᕆᔭᐅᔪᒧᑦ ᐱᖁᔭᐅᑎᓪᓗᒍ, 
ᑮᓇᐅᔭᒃᑯᕕᒋᔭᖅ ᐊᓯᐅᒐᔭᖅᖢᓂ.  
 

ᐊᐅᓚᑦᑎᓂᖅ  
ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔩᑦ  

 
ᑎᒃᑯᐊᖅᓯᓂᖅ  
21. (1) ᒥᓂᔅᑕ ᑎᒃᑯᐊᖅᓯᑐᐃᓐᓇᕆᐊᓕᒃ ᐊᖓᔪᖅᑳᖓᑕ ᐃᒡᓗᖁᑎᒋᐊᔭᐅᔪᒧᑦ 
ᐊᐅᓚᑦᑎᔨᖓᓂᒃ ᐊᒻᒪ ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖏᓐᓂᒃ ᐱᖁᔭᐅᓯᒪᔪᒥᒃ ᐱᔪᓐᓇᕐᓂᖃᖅᐸᑦ 
ᐃᖅᑲᓇᐃᔭᖓᒧᑦ.   
 
ᐱᖁᔭᐅᖏᑦᑐᑦ, ᑭᒡᓕᖏᑦ ᖃᓄᐃᑦᑐᓂᖏᓪᓗ 

(2) ᑎᒃᑯᐊᖅᑕᐅᓯᒪᔪᑦ ᐱᔾᔪᑎᒋᓗᒍ ᐱᖁᔭᐅᖏᑦᑐᓄᑦ, ᑭᒡᓕᖃᖅᑐᓄᑦ, ᖃᓄᐃᑦᑐᓂᖏᓪᓗ 
ᐋᖅᑭᒃᑕᐅᓯᒪᔪᑦ.  
 
ᑎᑎᖅᑲᑦ ᑎᒃᑯᐊᖅᑕᐅᓯᒪᔪᓄᑦ  
22. ᑕᒪᒃᑭᑦ ᐃᒡᓗᖁᑎᒋᔭᐅᔪᓄᑦ ᐊᐅᓚᑦᑎᔨᖓᑦ ᑐᓂᔭᐅᑐᐃᓐᓇᕆᐊᓕᑦ ᑎᑎᖅᑲᓂᒃ 
ᐃᓕᓴᕆᔭᐅᔪᓂᒃ ᑎᒃᑯᐊᖅᑕᐅᓂᖓᓄᑦ ᑕᐃᔅᓱᒧᖓ ᐃᓄᖕᒧᑦ, ᐋᖅᑭᑕᐅᒐᔭᖅᖢᓂ ᐱᖁᔭᐅᓂᖓᓄᑦ.  
 

ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ  
 
ᒪᓕᒐᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐃᓕᓴᕆᔭᐅᖏᑦ  
23.  (1) ᓄᓇᕗᒥᑦ ᐃᒡᓗᖁᑎᒋᔭᐅᔪᓄᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐃᓕᓴᕆᔭᐅᔪᑦ.   
 
ᑎᒃᑯᐊᖅᑕᐅᔪᑦ  
 (2) ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐃᓚᖃᕆᐊᖃᖅᑐᑦ 13-ᓂᒃ ᑎᒃᑯᐊᖅᑕᖏᓐᓄᑦ 
ᒥᓂᔅᑕᐅᑉ.  
 
ᑭᒡᒐᖅᑐᐃᔪᑦ  

(3) ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐅᑯᓂᖓ ᐃᓚᖃᕆᐊᖃᖅᑐᑦ  
(a)  ᐃᒡᓗᒃᓴᐊᖑᓂᐊᖅᑐᓂᒃ ᑎᑎᕋᐅᔭᖅᑎᒥᒃ;  
(b)  ᓴᓇᔭᐅᓯᒪᓂᐊᖅᑐᓂᒃ ᐋᖅᑭᒃᓱᐃᔨᐅᓪᓗᑎᒃ ᑎᑎᕋᐅᔭᖅᑏᑦ  
(c) ᑭᒡᒐᖅᑐᐃᔨ ᐊᖓᔪᑳᖓᑕ ᐃᒡᓗᖁᑎᒋᔭᐅᔪᓄᑦ ᐊᐅᓚᑦᑎᔨᖓᓄᑦ 

ᑎᑎᕋᕐᕕᖓᑦ;  
(d)  ᑭᒡᒐᖅᑐᐃᔨ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᖓᓂᖔᖅᑐᒥᒃ;  

(e)  ᑭᒡᒐᖅᑐᐃᔨ ᓄᓇᕗᒥᑦ ᐃᒡᓗᓕᕆᔨᕐᔪᐊᒃᑯᓂ ᑲᑐᔾᔨᖃᑎᒌᖏᓐᓂ;  
(f)  ᑭᒡᒐᖅᑐᐃᔨ ᓂᕈᐊᒐᒃᓴᒧᑦ ᑖᒃᑯᓂᖓ ᓄᓇᕗᒥᑦ ᑐᙵᕕᒃᑯᓂᒃ  

ᑲᑐᔾᔨᖃᑎᒌᓄᑦ;  
(g)  ᑭᒡᒐᖅᑐᐃᔨ ᓂᕈᐊᒐᒃᓴᒧᑦ ᑖᒃᑯᓂᖓ ᓄᓇᕗᒥᑦ ᐊᔪᕈᑎᖃᖅᑐᓄᑦ 

ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᖏᓐᓄᑦ.  
(h)  ᐃᓄᒃ ᐱᓕᕆᓕᒪᔪᖅ ᓇᖕᒥᓂᖅ ᐱᕈᖅᐸᓪᓕᐊᑎᑦᑎᓂᕐᒧᑦ ᓄᓇᕗᒥᑦ;  
(i)  ᑭᒡᒐᖅᑐᐃᔨ ᓂᕈᐊᒐᒃᓴᒧᑦ ᑖᒃᑯᓂᖓ ᓄᓇᑎᐊᕐᒥᑦ ᐃᒡᓗᐅᑎᓄᑦ 

ᑲᑎᔾᔨᖃᒌᖏᓐᓄᑦ;  
(j)  ᑭᒡᒐᖅᑐᐃᔨ ᓂᕈᐊᒐᒃᓴᒧᑦ ᓄᓇᕗᒥᑦ ᑲᑐᔾᔨᖃᑎᒌᖏᓐᓄᑦ ᓄᓇᓖᖕᓂᑦ; 

ᐊᒻᒪ  
(k)  ᐱᖓᓱᓂᒃ ᐃᓚᓕᐅᑎᒃᑲᓐᓂᕐᓗᓂ ᐃᓚᒋᔭᐅᔪᓂᒃ, ᒥᓂᔅᑕᐅᑉ 

ᓈᒻᒪᒋᔭᐅᒥᓄᑦ.  
 
ᑲᑎᒪᔨᐅᓚᐅᑲᒃᓂᖅ  
 (4) ᐃᓚᒋᔭᖅ ᐅᖃᐅᔾᔨᒋᐊᖅᑏᑦ ᑲᑎᒪᔨᒋᕋᓛᖏᓐᓄᑦ ᓂᕈᐊᕋᖅᑐᑦ ᐊᔾᔨᖏᓐᓄᑦ 
ᐱᓕᕆᐊᕆᖃᑦᑕᖅᑕᖏᓐᓄᑦ ᐃᓂᒋᓗᓂᐅᒃ ᑲᑎᒪᔨᐅᖃᑕᐅᓗᓂ ᐃᓚᒋᔭᖅ ᐅᐸᙱᑎᓪᓗᒍ, 
ᐊᔪᖅᑎᓪᓗᒍ ᐅᕝᕙᓘᓐᓃᑦ ᖃᓄᐃᓕᐅᕈᓐᓇᖏᑯᓂ.  
 
ᐃᒃᓯᕙᐅᑕᖅ ᑐᒡᓕᐊᓗ 

(5) ᒥᓂᔅᑕ ᓂᕈᐊᑐᐃᓐᓇᕆᐊᓕᒃ ᐃᒃᓯᕙᐅᑕᕐᒥᑦ ᑐᒡᓕᐊᓗ ᐃᓚᒋᔭᐅᔪᒥᒃ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ.  
 
ᐃᓱᓕᕝᕕᓕᒃ ᐃᖅᑲᓇᐃᔮᒥᓂᒃ  
 (6) ᐃᓚᒋᔭᖅ ᑎᑎᕋᕐᕕᖕᒥᑦ ᐃᖅᑲᓇᐃᔮᖃᖅᑐᖅ, ᐃᒥᓂᒃ ᐱᓕᕆᐊᖃᕈᒪᑎᓪᓗᒍ, 
ᐃᓱᓕᕝᕕᖃᖅᑐᖅ ᖄᖏᐅᑎᖏᓪᓗᒍ ᐱᖓᓱᓂᒃ ᐊᕐᕌᒍᓂᒃ.  
 
ᑲᔪᓯᓂᖅ ᑎᑎᕋᖅᕕᖕᒥᑦ  

(7) ᐃᓚᒋᔭᖅ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐃᓱᓕᕝᕕᖃᖅᑎᓪᓗᒍ ᑎᑎᕋᕐᕕᖕᒥᑦ 
ᐃᓱᓕᑎᓪᓗᒍ ᑲᔪᓯᑎᓪᓗᒍ ᐃᓚᒋᔭᐅᓂᕐᒥᓂᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᑭᓯᐊᓂ 
ᑐᒃᑯᐊᖅᑕᐅᑲᓐᓂᖅᑎᓪᓗᒍ, ᐅᕝᕙᓘᓐᓃᑦ ᑭᓯᐊᓂ ᓄᑖᒥᒃ ᐃᓚᐅᓕᖅᑐᓂᒃ ᑎᒃᑯᐊᖅᑐᖃᖅᑎᓪᓗᒍ 
ᐃᓇᖏᑦᑕᐅᔪᖃᕐᓂᖅᐸᑦ.  
 
ᒪᒃᐱᖓᔪᑲᖅᑎᓪᓗᒍ ᑲᑎᒪᔨᐅᓂᕐᒧᑦ  

(8) ᒪᒃᐱᖓᔪᑲᖅᑎᓪᓗᒍ ᐃᓚᒋᐊᔪᓐᓇᕐᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᓐᓄᑦ 
ᐊᒃᑐᐃᓐᓂᖃᕋᔭᖏᑦᑐᖅ ᐱᔪᓐᓇᕐᓂᖏᓐᓄᑦ ᑖᒃᑯᓂᖓ ᐃᓚᒋᔭᐅᔪᓄᑦ ᐱᔪᓐᓇᖁᓗᒍᔭ.  
 
ᑲᑎᒪᔩᑦ ᓈᒻᒪᒋᐊᖃᕐᓂᖏᑦ  

(9) ᑕᓪᓕᒪᓂᒃ ᐃᓚᒋᔭᐅᔪᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐊᐅᓚᑦᑎᓯᐅᖑᕗᑦ 
ᑲᑎᒪᔩᑦ ᓈᒻᒪᒋᐊᖃᕐᓂᖏᓐᓄᑦ.  
 
ᑲᑎᒪᔨᓂᖅ ᐅᖄᓚᐅᑎᒃᑯᑦ  

 (10) ᐃᓚᒋᔭᐅᔪᑦ ᐅᖃᐅᔾᒋᐊᖅᑏᑦ ᑲᑎᒪᔨᖏᑦ ᐱᖃᑕᐅᑐᐃᓐᓇᕆᓖᑦ ᐅᖄᓚᐅᑎᒃᑯᑦ 
ᑲᑎᒪᔨᑐᐃᓐᓇᕆᐊᓖᑦ ᑐᓴᖅᓴᐅᔪᒃᑯᑦ ᐊᓯᐊᒍᓪᓘᓐᓃᑦ.  
 
ᐊᑭᓕᕆᐊᓕᖕᓂᑦ ᑲᑎᒪᔪᓯᐊᓪᓗ  
 (11) ᑲᑎᒪᔩᑦ, ᒪᓕᒡᓗᒍ ᐊᑐᐊᒐᓂᑦ, ᐱᒐᔭᖅᑐᑦ 

(a) ᑮᓇᐅᔭᓂᒃ ᐊᑐᓚᐅᖅᓯᒪᖏᓐᓂᒃ ᐅᑎᕐᕕᐅᓗᑎᒃ ᐊᑭᓕᕆᐊᓕᖕᓂᑦ 
ᐊᑐᕐᓗᒍ ᐱᔭᒃᓴᖏᓐᓄᑦ ᐊᖏᕐᓯᒪᖏᑎᓪᓗᒋᑦ; ᐊᒻᒪ  

(b) ᐃᓚᒋᔭᖅ ᐃᓚᒋᔭᐅᖏᑦᑐᖅ ᑭᒃᑯᑐᐃᓐᓇᕐᓄᑦ ᐱᔾᔨᑎᕋᐃᓂᕐᒧᑦ, 
ᑲᑎᒪᔪᓯᐊᖏᓐᓄᑦ.  

 
ᑎᑎᕋᖅᑎᖓᑦ ᐊᐅᓚᑦᑎᔨᓄᓪᓗ ᐱᔨᑦᑎᕋᖅᑕᐅᓂᖅ  

(12) ᒥᓂᔅᑕ ᑐᓂᓯᒐᔭᖅᑐᖅ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐊᐅᓚᑦᓂᕐᒧᑦ 
ᐱᔨᑦᑎᕋᐃᓂᕐᒧᑦ ᐃᓚᒋᔭᐅᔪᓂᒃ ᑭᒃᑯᑐᐃᓐᓇᕐᓂᑦ ᐱᔨᑦᑎᕋᐃᓂᕐᒧᑦ ᐅᕝᕙᓘᓐᓃᑦ ᐅᐸᒡᓗᑎᒃ 
ᐃᓄᖕᓂᑦ ᐱᖃᑕᐅᖏᑦᑐᓂᒃ ᑭᒃᑯᑐᐃᓐᓇᕐᓂᑦ ᐱᔨᑦᑎᕋᐃᓂᕐᒧᑦ.  
 
ᐱᔭᒃᓴᖏᑦ ᑲᑎᒪᔨᕋᓛᑦ 
24.  ᑲᑎᒪᔨᕋᓛᑦ ᐃᒪᓐᓇᐃᓕᕋᔭᖅᑐᑦ 

(a)  ᐱᓪᓗᒍ ᐊᑲᐅᖏᓕᐅᕈᑎᓂᒃ ᐊᑖᓂ ᐃᓚᖓᓂ 17;  
(b) ᐃᓱᒪᒃᓴᖅᓯᐅᕐᓗᑎᒃ ᐋᖅᑭᒋᐊᕈᑎᓂᒃ ᒪᓕᒐᕆᔭᐅᔪᓄᑦ ᐊᑖᓂ ᐃᓚᖓᓂ 

20;  
(c)  ᐅᖃᐅᔾᔨᖅᑕᖓᑦ ᒥᓂᔅᑕᐅᑉ ᐃᒡᓗᖁᑎᒋᔭᐅᔪᓄᑦ ᐊᑐᕆᐊᖃᖅᑐᓂᒃ ᐊᒻᒪ 

ᐊᐅᓚᑦᑎᓗᑎᒃ ᑖᔅᓱᒪ ᐱᖁᔭᐅᑉ, ᐃᒥᓂ ᐃᓱᒪᒃᓴᖅᓯᐅᕐᓗᓂ ᐅᕝᕙᓘᓐᓃᑦ 
ᒥᓂᔅᑕᐅᑉ ᐱᖁᔭᖓᒍᑦ; ᐊᒻᒪ ᒥᓂᔅᑕᐅᑉ ᐱᖁᔭᖓᒍᑦ; ᐊᒻᒪ  

(d)  ᐊᓯᖏᓐᓂᒡᓗ ᐱᔭᒃᓴᖏᓐᓄᑦ ᐅᕝᕙᓘᓐᓃᑦ ᐱᖁᔭᖏᓐᓄᑦ ᒥᓂᔅᑕᐅᑉ.  
 

ᐱᕋᔭᖕᓂᖅ ᓱᒋᐊᖅᑕᐅᓂᕐᓗ  
 
ᐊᕕᐊᕈᑎᑦ ᖃᐅᔨᓴᖅᑕᐅᑎᓪᓗᒋᑦ  
25. (1) ᑭᓇᑐᐃᓐᓇᖅ ᐊᕕᐊᕈᑎᐅᔭᕆᐊᖃᖏᑦᑐᖅ ᐸᒡᕕᓴᕐᓗᓂᓘᓐᓃᑦ ᐃᒡᓗᖁᑎᒋᔭᐅᔪᒧᑦ 
ᐊᐅᓚᑦᑎᔨᖓᓂᒃ ᑲᔪᓯᔪᒥᒃ ᑲᔪᓯᓇᓱᐊᖅᑐᒥᒡᓘᓐᓃᑦ ᖃᐅᔨᓴᕐᓂᐅᔪᒥᒃ ᐊᑖᓂ ᐃᓚᖓᓂ 7.   
 
ᐊᒡᕕᐊᕈᑎ ᒪᓕᒡᓗᒍ ᑎᓕᓯᔾᔪᑎᒥᒃ  
 (2) ᑭᓇᑐᐃᓐᓇᖅ ᐋᒃᑳᕆᐊᖃᖏᑦᑐᑦ ᐃᓯᖁᔨᖏᓪᓗᓂ ᓄᖅᑲᑎᑦᑎᓇᓱᒡᓘᓐᓃᑦ 
ᐊᒡᕕᐊᕈᑎᖃᕐᓗᓂᓘᓐᓃᑦ ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓᓄᑦ ᐃᓱᕋᓱᒃᑎᓪᓗᒍ 
ᐃᓯᕋᓱᐊᖅᑐᒥᒡᓘᓐᓃᑦ ᐃᒡᓗᖁᑎᒋᔭᐅᔪᒧᑦ ᑎᓕᓯᔾᔪᑎᒥᒃ ᐊᑐᖅᑎᓪᓗᒍ ᒪᓕᒡᓗᒍ ᐃᓚᖏᓐᓂᒃ 10-
ᒥᑦ 13-ᒧᑦ ᐱᔾᔪᑎᓕᖕᒥᑦ.  
 
 
 
ᓴᐳᔾᔭᐅᔾᔪᑎ  

 (3) ᐊᖏᖏᓐᓂᖓ ᐃᓯᕐᓗᓂ ᓇᔪᖅᑕᐅᔪᒥᒃ ᓇᖕᒥᓂᖁᑎᒋᔭᐅᔪᒥᒃ ᐃᒡᓗᒥᒃ 
ᐊᒡᕕᐊᕈᑎᐅᒐᔭᖏᑦᑐᖅ ᐅᕝᕙᓘᓐᓃᑦ ᐸᒡᕕᓴᕐᓗᓂ ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓᓂᒃ ᒪᓕᒡᓗᒍ 
ᐃᓚᒃᑲᓐᓂᖓᓂ (1), ᑭᓯᐊᓂ ᐱᔪᖃᕐᓂᖅᐸᑦ ᐱᔪᓐᓇᐅᑎᒥᒃ ᐅᕝᕙᓘᓐᓃᑦ ᐃᒡᓗᖁᑎᒋᔭᐅᔪᒧᑦ 
ᐊᐅᓚᑦᑎᔨᖓᑦ ᐅᒃᐱᕆᒍᓂᐅᒃ ᑐᐊᕕᕐᓇᖅᑐᖃᖅᐸᑦ.  
 
ᐱᕋᔭᖕᓃᑦ  
26.  (1) ᑭᓇᑐᐃᓐᓇᖅ ᐅᑯᓂᖓ ᐸᓯᔭᒃᓴᐅᒃᐸᑦ ᐱᕋᔭᒃᑐᒥᒃ:  

(a)  ᖃᐃᔨᒪᓗᓂ ᓴᒡᓗᓗᓂ ᐅᕝᕙᓘᓐᓃᑦ ᓱᓕᖏᑦᑐᓂᒃ ᓇᓗᓇᐃᖅᓯᓗᓂ 
ᓇᓕᐊᑐᐃᓐᓇᕐᓂᒃ ᐱᓕᕆᐊᖃᕐᓗᓂ ᐅᕝᕙᓘᓐᓃᑦ 
ᓇᓗᓇᐃᕈᑎᑐᐃᓐᓇᕐᓂᒃ ᒪᓕᒡᓗᒍ ᑖᔅᓱᒪ ᐱᖁᔭᐅᑉ ᐊᑐᐊᒐᕐᓂᒡᓘᓐᓃᑦ;  

(b)  ᒪᓕᒡᓂᖏᓪᓗᑎ ᓇᓕᐊᑐᐃᓐᓇᖅ ᑎᓕᓯᔾᔪᑎᑐᐃᓐᓇᕐᒥᒃ ᐅᕝᕙᓘᓐᓃᑦ 
ᐊᓯᖏᓐᓂᒃ ᐱᖁᔭᐅᓯᒪᔪᓂᒃ ᒪᓕᒡᓗᒍ ᑖᔅᓱᒪ ᐱᖁᔭᐅᑉ 
ᐊᑐᐊᒐᓂᒡᓘᓐᓃᑦ;  

(c)  ᓱᕋᐃᓐᓂᖅᐸᑦ ᓇᓕᐊᑐᐃᓐᓇᕐᓂᒃ ᒪᓕᒐᕐᒥᒃ ᑖᔅᓱᒪ ᐱᖁᔭᐅᑉ 
ᐊᑐᐊᒐᓂᒡᓘᓐᓃᑦ.  

 
ᓱᒋᐊᖅᑕᐅᓂᖅ  

(2) ᑭᓇᑐᐃᓐᓇᖅ ᐸᓯᔭᒃᓴᐅᔪᖅ ᐱᕋᔭᖕᓂᕐᒧᑦ ᐊᑖᓂ ᐃᓚᒃᑲᓐᓂᖓᓂ (1) 
ᐸᓯᔭᐅᔪᓐᓇᖅᐳᖅ ᓴᙱᓗᐊᙱᑦᑐᒧᑦ ᐃᖅᑲᖅᑐᖅᑕᐅᓇᔭᖅᑐᒥᒃ  

(a) ᐃᖅᑲᖅᑐᐃᕕᓕᕆᔾᔪᑕᐅᔪᓐᓇᖅᑐᒥᒃ ᐃᓄᖕᒥᑦ, ᐊᑭᓕᐅᑎᒋᔭᐅᕆᐊᓕᖕᒥᑦ 
ᖄᖏᐅᑎᖏᓪᓗᒍ $500-ᒥᒃ ᐊᒻᒪ ᖄᖏᐅᑎᖏᓪᓗᒍ $25,000 ᐊᒻᒪ 
ᐅᓄᕐᓂᖅᓴᒥᒃ ᐊᑭᓕᐅᑎᒃᓴᒥᒃ ᖄᖏᐅᑎᖏᓪᓗᒍ $1000 ᖃᐅᑕᒫᑦ 
ᐱᕋᔭᖕᓂᐅᓚᐅᖅᑐᑦ ᑲᔪᓯᑎᓪᓗᒍ, ᐅᕝᕙᓘᓐᓃᑦ 
ᐃᑲᔪᖅᑕᐅᕕᖕᒧᐊᖅᑕᐅᓗᓂ ᐃᓱᓕᒡᕕᖃᕐᓗᓂ ᖄᖏᐅᑎᖏᓪᓗᒍ 
ᐊᕐᕌᒍᒧᑦ, ᐅᕝᕙᓘᓐᓃᑦ ᐊᑮᓕᑎᑕᐅᓗᓂ ᐊᒻᒪ ᑎᒍᔭᐅᓗᓂ; ᐊᒻᒪ  

(b)  ᐃᖅᑲᖅᑐᐃᕕᓕᕆᔾᔪᑕᐅᔪᑳᓪᓚᒃᐸᑦ ᑲᑐᔾᔨᖃᑎᒌᖑᔪᒥᒃ, 
ᐊᑭᓕᐅᑎᒋᔭᕆᐊᓕᒃ ᖄᖏᐅᑎᔪᒥᑦ $100,000-ᒥᒃ, ᐊᒻᒪ ᐊᓯᐊᒍᒃᑲᓐᓂᖅ 
ᐊᑭᓕᐅᑎᒋᔭᕆᐊᓕᖃᒃᑲᓂᖅᑐᒥᒃ ᖄᖏᐅᑎᖏᓪᓗᒍ $10,000 ᑕᐃᑲᙵᑦ 
ᒪᓕᒡᓗᒍ ᐅᓪᓗᖏᓐᓂᒃ ᐱᕋᔭᒃᑎᓗᒍ.   

 
ᐸᓯᔭᐅᔪᓐᓇᕐᓂᖅ ᐃᖅᑲᓇᔭᖅᑏᑦ, ᑲᑎᒪᔩᑦ ᑭᒡᒐᖅᑐᐃᔨᓄᓪᓗ 
 (3) ᑲᑐᔾᔨᖃᑎᒌᑦ ᐊᖏᖅᓯᒪᒃᐸᑕ ᐱᕋᖅᑐᖃᖅᑎᓪᓗᒍ ᐊᑖᓂ ᑕᔅᓱᒪ ᐱᖁᔭᐅᑉ 
ᐅᕝᕙᓘᓐᓃᑦ ᐊᑐᐊᒐᑦ, ᐃᖅᑲᓇᐃᔭᖅᑎᓕᒫᑦ, ᑲᑎᒪᔨᑦ ᐅᕝᕙᓘᓐᓃᑦ ᑭᒡᒐᖅᑐᐃᔨ ᑲᑐᔾᔨᖃᑎᒌᑦ 
ᐊᐅᓚᑦᑎᔪᑦ, ᐱᔪᓐᓇᕐᓂᖃᖅᑐᑦ, ᐊᖏᖅᓯᒪᔪᑦ ᑐᓂᓯᔪᑦ ᐱᖃᑕᐅᓂᕈᑎ ᐱᕋᔭᒡᓗᑎᒃ ᐸᓯᔭᒃᓴᐅᕗᑦ 
ᐱᕋᔭᖕᓂᕐᒧᑦ ᐊᒻᒪ ᐸᓯᔭᒃᓴᐅᕗᑦ ᓴᙱᓗᐊᙱᑦᑐᒧᑦ ᐃᖅᑲᖅᑐᖅᑕᐅᓇᐅᔭᖅᑐᒥᑦ ᐱᕋᔭᖕᓂᕐᒧᑦ 
ᐊᑭᓕᒐᒃᓴᖅᑖᕐᓗᑎᓪᓗᒃ ᖄᖏᐅᑎᖏᓪᓗᒍ $50,000 ᐅᕝᕙᓘᓐᓃᑦ ᑎᒍᔭᐅᓚᐅᑲᒡᓗᑎᒃ 
ᐃᓱᓕᕝᕕᖃᕐᓗᓂ ᖄᖏᐅᑎᖏᓪᓗᒍ ᐊᕐᕋᒍᓕᐅᒫᒧᑦ ᐅᕝᕙᓘᓐᓃᑦ ᑕᒪᕐᒥᒃ, ᑕᐃᒪᑦᑕᕆᐊᖃᕈᓂ 
ᐅᕝᕙᓘᓐᓃᑦ ᑲᑐᔾᔨᖃᒌᑦ ᐃᖅᑲᖅᑐᖅᑕᐅᓐᓂᕈᑎᒃ ᐅᕝᕙᓘᓐᓃᑦ ᐸᓯᔭᐅᔾᔪᑎᖓ 
ᓇᓗᓇᐃᖅᑕᐅᓂᖅᐸᑦ.  

ᐸᓚᖅᓯᐅᒪᖏᑎᓪᓗᒍ ᖃᓄᐃᓕᐅᖁᔭᐅᔪᒥᒃ ᐱᓕᕆᐊᖃᕐᓂᕐᒧᑦ  
(4) ᐸᓯᔭᐅᔪᑎᖓ ᓇᓗᓇᐃᖅᑕᐅᑎᓪᓗᒍ ᐱᕋᔭᖕᓂᕐᒧᑦ ᐸᓚᖅᓯᐅᒪᖏᑉᐸᑦ ᐃᓄᖕᒥᒃ 

ᐸᓯᐅᔪᑎᖓ ᒪᓕᖏᒃᑯᓂ ᑎᓕᓯᔾᔪᑎᒥᒃ ᑕᐃᑲᓃᑉᐳᖅ ᐃᓚᖏᓐᓂᒃ 10-ᒥᑦ 13-ᒧᑦ, ᐊᒻᒪ 
ᐃᖅᑲᖅᑐᐃᔨ ᐃᒪᐃᒃᑲᔭᖅᑐᖅ ᐸᓯᔪᖅ, ᐱᓪᓗᒍ ᓱᒋᐊᖅᑐᖃᕆᐊᖃᕐᓂᐊᖅᐸᑦ, ᐱᖁᔭᒍ ᐃᓄᒃ 
ᑲᔪᓯᓗᓂ, ᐅᓪᓗᖓ ᐊᑐᖅᑕᐅᔪᖅ, ᐱᖁᔭᑐᐃᓐᓇᕐᒥᒃ ᐅᕝᕙᓘᓐᓃᑦ ᐊᖅᑭᑕᐅᓂᖓ 
ᐊᑐᕆᖃᓪᓚᕆᒃᐳᖅ ᒪᓕᓕᖅᓯᓂᕐᒧᑦ.  
 

ᐱᔾᔪᑎᖓ  
 
ᐸᓯᔭᐅᔪᓐᓃᕐᓂᖅ  
27. ᑲᔪᓯᔪᖃᖏᑎᓪᓗᒍ ᐱᒋᐊᖅᑎᑦᑎᑐᐃᓐᓇᕆᐊᓕᒃ ᐃᖅᑲᖅᑐᐃᕕᑐᐃᓐᓇᒃᑯᑦ ᑕᐃᔅᓱᒧᖓ 
ᐃᒃᓯᕙᐅᑕᖓᑕ ᐃᒡᓗᖁᑎᒋᐅᔭᐅᔪᒧᑦ ᐊᐅᓚᒃᑎᔨᖓᓂᒃ ᐅᕝᕙᓘᓐᓃᑦ ᐃᒡᓗᖁᑎᒋᐅᔪᒧᑦ 
ᐊᐅᓚᑦᑎᔨᖓᓂᒡᓘᓐᓃᑦ, ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓂᒃ ᐃᓚᒋᔭᐅᔪᒥᒡᓘᓐᓃᑦ ᑖᒃᑯᐊ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᖃᓄᐃᓕᐅᖅᑐᖃᖅᑎᓪᓗᒍ ᐅᕝᕙᓘᓐᓃᑦ 
ᓱᓕᔪᓐᓇᑦᑎᐊᖅᑐᒥᒃ ᐱᖏᓪᓗᓂ ᑕᐃᒃᑯᓄᖓ ᐱᓇᓱᐊᕐᓗᑎᒃ ᐱᔪᓐᓇᕐᓂᖏᓐᓄᑦ ᑲᔪᓯᓗᑎᒃ 
ᐱᔭᒃᓴᖏᓐᓄᑦ ᐊᑖᓂ ᑖᔅᓱᒪ ᐱᖁᐅᔭᐅᑉ ᐊᑐᐊᒐᐃᓪᓘᓐᓃᑦ.  
 
ᓇᓗᓇᐃᒃᑯᑕᖅ - ᑎᑎᖅᑲᖅ 
28.  (1) ᐊᔾᔨᖓᑦ ᑎᑎᕋᖅᓯᒪᔭᖓᑦ ᑐᕌᖓᔪᒧᑦ ᖃᐅᔨᓴᕐᓂᐅᔪᒧᑦ ᐊᒻᒪ ᐋᖅᑭᓯᒪᔭᖓᑦ 
ᐃᓕᓴᕆᔭᐅᔾᔪᑎᒧᑦ ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓᓄᑦ ᓴᖅᑭᑕᐅᔪᓐᓇᖅᑐᖅ ᓇᓗᓇᐃᕈᑎᐅᓗᓂ 
ᑲᔪᓯᔪᑐᐃᓐᓇᕐᒧᑦ ᐅᕝᕙᓘᓐᓃᑦ ᐃᖅᑲᖅᑐᖅᑕᐅᔾᔪᑎᒃᓴᒧᑦ ᓇᓗᓇᐃᕈᑎᐅᓗᓂ, ᐱᑕᖃᖏᑎᓪᓗᒍ 
ᓇᓗᓇᕈᑎᒥᒃ, ᓯᕗᓪᓕᕐᒥᒃ ᓇᓗᓇᐃᕈᑎᖃᖏᑎᓪᓗᒍ ᑎᒃᑯᐊᖅᑕᐅᓯᒪᔭᖓᑦ, ᐱᔪᓐᓇᕐᓂᖃᖅᑐᖅ 
ᐅᕝᕙᓘᓐᓃᑦ ᐊᑎᓕᐅᖅᑕᖓ ᐃᓄᑉ ᐱᖃᕐᓂᕋᐃᔪᒥᒃ ᓇᓗᓇᐃᒃᑯᑕᕐᒥᒃ ᐊᔾᔨᖓᓂᒃ 
ᑎᑎᕋᖅᓯᒪᔭᖓᓂᒡᓘᓐᓃᑦ.  
 
ᓇᓗᓇᐃᕈᑎ - ᑎᓕᓯᔾᔪᑎ 
 (2) ᐊᔾᔨᖓᑕ ᑎᓕᓯᔾᔪᑎᒥᒃ ᓴᖅᑭᑕᐅᔪᓐᓇᖅᑐᖃᖅᑎᓪᓗᒍ ᐊᑖᓂ ᑖᔅᓱᒪ ᐱᖁᔭᐅᑉ ᐊᒻᒪ 
ᓴᖅᑭᑕᐅᔪᓐᓇᖅᑐᒥᒃ ᑐᓂᔭᐅᑎᓪᓗᒍ ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓᑦ ᓴᖅᑭᑕᐅᔪᓐᓇᖅᑐᖅ 
ᓇᓗᓇᐃᕐᓗᓂ ᑲᔪᓯᑐᐃᓐᓇᖅᑐᒥᒃ ᐅᕝᕙᓘᓐᓃᑦ ᐃᖅᑲᖅᑐᖅᑕᐅᔾᔪᑎᒃᓴᒧᑦ ᓇᓗᓇᐃᕈᑎᐅᒐᔭᖅᑐᒥᒃ, 
ᓇᓗᓇᐃᕈᑎᑕᖃᖏᑎᓪᓗᒍ, ᓯᕗᓪᓕᕐᒥᒃ ᓇᓗᓇᐃᕈᑎᑕᖃᖏᑎᓪᓗᒍ ᑎᒃᑯᐊᖅᑕᐅᔪᒥᒃ, 
ᐱᔪᓐᓇᕐᓂᖃᖅᑐᖅ ᐅᕝᕙᓘᓐᓃᑦ ᐊᑎᖓ ᐃᓄᑉ ᐱᖃᕐᓂᕋᐃᔪᖅ ᐊᑎᓕᐅᓚᐅᖅᓯᒪᓂᕋᖅᑐᖅ 
ᑎᓕᓯᔾᔪᑎᒥᒃ.  
 
ᑕᑕᑎᒐᒃᓴᑦ  
29. ᒥᓂᔅᑕ ᐊᖏᑐᐃᓐᓇᕆᐊᓕᒃ ᑕᑕᑎᒐᒃᓴᑐᐃᓐᓇᕐᒥᒃ ᐱᖁᔭᐅᓯᒪᔪᓂᒃ ᓈᒻᒪᒋᐅᔭᔪᓂᒡᓘᓐᓃᑦ 
ᐱᔾᔪᑎᖏᓐᓂᒃ ᑖᔅᓱᒪ ᐱᖁᔭᐅᑉ ᐊᑐᐊᒐᐃᓪᓗ.  
 
ᐊᒃᑑᑎᑎᓪᓗᒍ ᐱᔪᓐᓇᐅᑎ  
30.  ᐱᔪᓐᓇᐅᑎ ᑐᓂᔭᐅᔪᖅ ᒪᓕᒡᓗᒍ ᑖᔅᓱᒧᖓ ᐱᖁᔭᒥᒃ ᐱᔪᓐᓇᕐᓂᖃᖏᑦᑐᖅ 
ᐃᓄᑐᐃᓐᓇᕐᒥᒃ ᓴᓇᓗᓂ ᐃᒡᓗᖁᑎᒋᔭᐅᔪᒥᒃ ᒪᓕᖏᑦᑐᒥᒃ ᒪᓕᒐᕐᓂᒃ ᐊᓯᖏᓐᓂᒡᓗ ᐱᖁᔭᕐᒥᒃ 
ᒪᓕᒐᒥᒡᓘᓐᓃᑦ  

ᐊᑐᐊᒐᑦ 

 
ᐊᑐᐊᒐᑦ  
31. (1) ᑲᒥᓯᓇ, ᐱᖁᔭᐅᓂᓂ ᒪᓕᒃᓗᒍ ᒥᓂᔅᑕᒧᑦ, ᐊᑐᐊᒐᓕᐅᕐᓗᓂ 

(a)  ᐱᖁᔨᓗᓂ ᐃᒡᓗᖁᑎᒋᔭᐅᔪᑐᐃᓐᓇᕐᒥᒃ, ᖃᓄᐃᑦᑑᓂᖓ ᐃᒡᓗᖁᑎᒥᒃ 
ᐅᕝᕙᓘᓐᓃᑦ ᓴᓇᓯᒪᔭᖓᑦ ᑐᕌᖓᔪᒥᒃ ᒪᓕᒐᑐᐃᓐᓇᕐᓂᒃ ᑖᔅᓱᒧᖓ 
ᐱᖁᔭᕐᒥᒃ ᐊᑐᐊᒐᓂᒡᓘᓐᓃᑦ;  

(b) ᐱᔾᔪᑎᒋᓗᒍ ᐱᔪᓐᓇᐅᑎᓂᒃ, ᖃᓄᐃᑦᑐᓂᖏᑦ ᐊᒻᒪ ᐊᑐᕆᐊᖃᖅᑐᑦ 
ᐱᔪᓐᓇᐅᑎᓂᒃ ᐊᒻᒪ ᐱᔾᔪᑎᖏᓐᓂᒃ ᐊᑖᓂ ᓇᓕᐊᒃ ᐃᒡᓗᖁᑎᒋᔭᐅᔪᒥᒃ 
ᐱᔪᓐᓇᐅᑎᑦ ᐱᖁᔭᐅᓯᒪᔪᑦ ᑎᓕᓯᔾᔪᑎᒥᒃ ᐱᒐᔭᖅᑐᓂᒃ 
ᖃᓄᐃᑦᑐᓂᖏᓐᓄᑦ ᐱᔪᓐᓇᐅᑎᓂᒃ;  

(c) ᐱᔾᔪᑎᒋᓗᒍ ᖃᐃᔨᓴᖅᑕᐅᑎᓪᓗᒍ ᐊᒻᒪ ᖃᐅᔨᓴᕐᓂᕐᒧᑦ ᓇᓗᓇᐃᕈᑎᓂᒃ 
ᐱᖁᔭᐅᔪᓂᒃ;  

(d) ᐱᔾᔪᑎᒋᓗᒍ ᖃᓄᐃᑦᑐᓂᖏᑦ ᑐᓂᓗᒍ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᓄᑦ;  
(e) ᐱᔾᔪᑎᒋᓗᒍ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐋᖅᑭᓯᒪᔭᕆᐊᓖᑦ 

ᐱᓕᒪᒃᓴᖃᑦᑕᖅᑕᖏᓪᓗ;  
(f) ᐱᖃᐅᔭᐅᓂᖏᑦ ᐱᔭᒃᓴᖏᓐᓄᑦ ᐱᔪᓐᓇᕐᓂᖏᓪᓗ ᐊᖓᔪᖅᑳᖓᑕ 

ᐃᒡᓗᖁᑎᒋᔭᐅᔪᒧᑦ ᐊᐅᓚᑦᑎᔨᖓᑦ ᐊᒻᒪ ᐃᒡᓗᖁᑎᒋᔭᐅᔪᒧᑦ 
ᐊᐅᓚᑦᑎᔨᓄᓪᓗ;  

(g) ᐱᖁᔭᐅᓂᖏᓐᓂᑦ ᐃᖅᑲᓇᐃᔮᕆᔭᕆᖃᑕᖏᓐᓄᑦ ᐊᖓᔪᖅᑳᖓᑕ 
ᐃᒡᓗᖁᑎᒋᐅᔭᐅᔪᒧᑦ ᐊᐅᓚᑦᑎᔨᖓᓂᒃ ᐊᐅᓚᑦᑎᔨᓂᒡᓗ;  

(h) ᐱᖁᔭᐅᔪᓄᑦ ᐱᔨᑦᑎᕋᐃᓂᕐᒧᑦ ᐊᑭᓕᕆᐊᓖᑦ ᐊᑭᓕᖁᔭᐅᑐᓐᓇᕆᐊᓖᑦ 
ᐊᒻᒪ ᐊᑭᖓᑕ ᐊᑭᓕᒐᒃᓴᑦ;  

(i) ᐱᖁᔭᐅᔪᓄᑦ ᐱᔭᒃᓴᖏᓐᓄᑦ ᐊᖏᖅᓯᒪᔭᖏᓐᓂᓗ ᓇᖕᒥᓂᖃᖅᑎᓄᑦ; 
ᐊᖏᖃᑎᒌᒍᑎᓕᖕᓂᒃ, ᑐᒡᓕᐊᓂᒃ ᐊᖏᖃᑎᒌᒍᑎᓕᖕᓂᒃ, 
ᐃᒡᓗᒃᓴᓕᐊᖑᔪᓂᐊᖅᑐᓂᒃ ᑎᑎᕋᐅᔭᖅᑎᑦ, ᓴᓇᐅᔭᓯᒪᓂᐊᖅᑐᓂᒃ 
ᐋᖅᑭᒃᓱᐃᔨᐅᓪᓗᑎᒃ ᑎᑎᕋᐅᔭᖅᑏᑦ ᐱᓪᓗ ᓴᓇᐅᔭᓯᒪᔪᓂᒃ; ᐊᒻᒪ  

(j) ᐱᔾᔪᑎᒋᓗᒍ ᐊᓯᖏᑦ ᐱᔾᔪᑎᑐᐃᓐᓇᑦ ᐱᔭᕆᐊᖃᓪᓚᕆᒃᑐᑦ ᐅᕝᕙᓘᓐᓃᑦ 
ᐅᖃᐅᔾᔨᓱᕈᓐᓇᖅᑐᑦ ᑲᔪᓯᑦᑎᐊᕋᔭᖅᑐᑦ ᐊᑐᕋᔭᖅᑐᒥᒃ ᐱᔾᔪᑎᖏᓪᓗ ᑖᔅᓱᒪ 
ᐱᖁᔭᐅᑉ.  

 
ᐱᔾᔪᑎᖓ ᑖᓐᓇᓚᕆᒡᓘᓐᓃᑦ  

(2) ᐊᑐᐊᒐᖅ ᐊᑖᓂ ᐃᓚᒃᑲᓐᓂᖓᓂ (1) ᐱᔾᔪᑎᖃᑎᐊᑐᐃᓐᓇᕆᐊᓕᒃ 
ᑖᓐᓇᓚᕆᐅᑐᓐᓇᕆᐊᖃᕆᓗᓂᓘᓐᓃᑦ.  
 
ᐊᔾᔨᒌᖏᑦᑐᑦ ᖃᓄᐃᑦᑐᓂᖏᓐᓄᑦ  

(3) ᐊᑐᐊᒐᑦ ᐃᓕᓴᕆᔭᐅᔪᑦ ᐊᔾᔨᒌᖏᑦᑐᑦ ᐱᖁᔭᐅᓯᒪᔪᓄᑦ ᑖᒃᑯᓄᖓ ᐊᔾᔨᒌᖏᑦᑐᓄᑦ 
ᐃᓄᒧᑦ, ᑕᐃᑲᓃᑦᑐᓂᒃ ᖃᓄᐃᓕᐅᖅᑕᖏᓐᓄᓘᓐᓃᑦ.  
 

 



ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ  

ᐊᑦᔨᐅᓪᓗᐊᖏᑦᑐᑦ ᐊᑐᓕᖅᑎᑕᐅᔪᑦ ᐋᖅᑭᒋᐊᖅᑕᐅᓯᒪᔪᑦ 
 

ᐅᖅᑰᓴᐅᑎᓄᑦ ᐳᓪᓚᓕᖕᓄᓪᓗ ᐱᖁᔭᖅ  
 
32. (1) ᐅᖅᑰᓴᐅᑎᓄᑦ ᐳᓪᓚᓕᖕᓄᓪᓗ ᐱᖁᔭᖓᖅ ᐋᖅᑭᒋᐊᖅᑕᐅᔪᖅ ᑕᕝᕙᓂ 
ᐃᓚᖓᓂ.  
 

(2) ᐅᑯᐊ ᐃᓚᓕᐅᑎᓯᒪᔪᑦ ᖄᖏᑎᓗᒍ ᐃᓚᒃᑲᓐᓂᖓᓂ 12(1):  
 
ᒪᓕᓕᖅᓯᓂᕐᒧᑦ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ  
 (1.1) ᖃᐅᔨᓴᖅᑎ ᐃᓱᒪᒋᔭᒥᒍᑦ ᐊᑐᕐᓗᓂ ᑲᑎᑕᐅᓂᖓ ᓴᓇᕕᖕᒥᑦ 
ᐃᓱᒪᒃᓴᖅᓯᐅᕈᑎᐅᓂᐊᖅᑐᖅ “ᓴᓇᔭᐅᓯᒪᓂᖓᓄᑦ” ᓇᓗᓇᐃᖅᑕᐅᕗᖅ ᑕᐃᑲᓂ 
ᐃᒡᓗᖁᑎᒋᔭᐅᔪᓄᒃ ᒪᓕᒐᐃᑦ ᐱᖁᔭᖅ, ᖃᐅᔨᓴᖅᑎ ᐃᒪᓐᓇᐃᓕᐅᑐᐃᓐᓇᕆᐊᓕᒃ:  
  (a) ᐱᖁᔨᓗᓂ ᓇᖕᒥᓂᖃᑐᒧᑦ ᐅᖃᖃᑎᖃᓗᓂ  

ᐊᖓᔪᖅᑳᕆᔭᖓᑕ ᐃᒡᓗᖁᑎᒋᔭᐅᔪᒧᑦ ᑎᒃᑯᐊᖅᓯᓗᓂ ᑕᐃᑲᓂ 
ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ ᐃᓕᓐᓂᐊᕐᓗᓂ 
ᐱᔪᓐᓇᐅᑎᒥᒃ ᐊᑐᕆᐊᖃᕋᔭᕐᒪᖔᑦ ᐱᖁᔭᐅᓯᒪᕗᖅ ᑕᐃᑲᓂ 
ᐱᖁᔭᕐᒥᑦ; ᐊᒻᒪ  

  (b) ᐱᔪᒪᖏᓪᓗᓂ ᑐᓂᓯᔭᕆᐊᒃᓴᖅ  
   ᐃᓕᓐᓂᐊᕈᓯᐊᕐᒥᒃ ᓇᓗᓇᐃᒃᑯᑕᕐᒥᑦ ᖃᐅᔨᓴᖅᑕᐅᔪᒥᒃ ᐱᓪᓗᒍ  
   ᓴᓇᕕᒃ ᑭᓯᐊᓂ ᖃᐅᔨᓴᖅᑎ ᓈᒻᒪᒃᓴᕈᓂ ᑕᐃᓇ  
   ᓇᖕᒥᓂᖃᖅᑎᐅᔪᖅ ᑐᓂᓯᓐᓂᕈᓂ ᐱᖁᔭᐅᓯᒪᔪᓂᒃ ᑕᐃᑲᓂ  
   ᐱᖁᔭᕐᒥᒃ.  
 

ᓄᓇᓕᕐᔪᐊᑦ, ᓄᓇᓕᐸᐅᔭᐃᑦ ᓄᓇᓕᕋᓛᓗ ᐱᖁᔭᖅ 
 
33. ᓄᓇᓕᕐᔪᐊᑦ, ᓄᓇᓕᐸᐅᔭᐃᑦ, ᓄᓇᓕᕋᓛᓗ ᐱᖁᔭᖓᑦ ᐊᓯᔾᔨᖅᑕᐅᕗᖅ ᑖᔅᓱᒪ 
ᐃᓚᖓᓂᒃ.  
 

(2) ᐃᓚᒃᑲᓐᓂᖓᓂ 105(2) ᐋᖅᑭᒋᐊᖅᑕᐅᕗᖅ ᐅᑯᓂᖓ  
(a) ᐃᓚᔭᐅᔪᖅ “ᓇᓗᓇᐃᖅᓯᒪᔭᖓᓂᒃ ᑐᑭᖓᑕ “ᒪᓕᒐᖅ” 

ᐃᒡᓗᖁᑎᒋᔭᐅᔪᓄᑦ ᒪᓕᒐᖏᓐᓂᒃ ᑲᓇᑕᒥᑦ” ᖄᖏᖅᐸᑦ “ᑲᓇᑕᒥᑦ 
ᐃᒡᓗᖁᑎᒋᔭᐅᔪᓄᑦ ᒪᓕᒐᖏᓐᓂᒃ: ᐊᒻᒪ   

(b) ᐃᓚᓗᒍ “ᐱᔭᒃᓴᖏᓐᓄᑦ ᐊᐅᓚᑕᖓᑕ ᑖᓐᓇ ᐱᖁᔭᖅ” ᖄᖏᐅᑎᓗᒍ 
“ᒥᓂᔅᑕ”  

 
 (3) ᐅᑯᐊ ᐃᓚᓕᐅᑎᓯᒪᔪᑦ ᐃᓚᒃᑲᓐᓂᖓᓂ 105(4):  
 
 (5) ᐱᖃᓯᐅᑎᖏᓪᓗᒍ ᑕᕝᕙᓂᑐᐃᓐᓇᖅ ᐱᖁᔭᕐᒥᑦ, ᐃᓄᒃ ᓈᒻᒪᒃᓴᖏᑉᐸᑦ 
ᑐᑭᓕᐅᕆᔭᖓᓂᒃ ᐅᕝᕙᓘᓐᓃᑦ ᒪᓕᓕᖅᓯᓂᕐᒧᑦ ᒪᓕᒐᖅᑎᒍᑦ ᐊᖏᖅᑕᐅᓯᒪᑎᓪᓗᒍ ᑖᓐᓇ 



ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ  

ᐃᓚᖓᓂ ᐃᒪᐃᑐᐃᓐᓇᕆᐊᓕᒃ, ᐅᓪᓗᓂ 30-ᓂᒃ ᖃᐅᔨᒪᑎᓪᓗᒍ ᐅᕝᕙᓘᓐᓃᑦ 
ᓇᓗᓇᐃᕈᑎᖃᑎᓪᓗᒍ ᑐᑭᓕᐅᕆᔭᒥᓂᒃ ᐅᕝᕙᓘᓐᓃᑦ ᒪᓕᓕᓯᓂᕐᒧᑦ, ᑐᒃᓯᕋᕐᓗᓂ ᓄᓇᕗᒥᑦ 
ᐃᒡᓗᖁᑎᒋᔭᐅᔪᓄᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐃᓕᓴᕆᔭᐅᕗᖅ ᐊᑖᓂ 
ᐃᒡᓗᖁᑎᒋᔭᐅᔪᓄᑦ ᒪᓕᒐᖏᑦ ᐱᖁᔭᖅ ᐊᐅᓚᑕᐅᓗᓂ ᒪᓕᒡᓗᒍ ᐃᓚᖓᓂ 17 ᑖᔅᓱᒪ ᐱᖁᔭᐅᑉᒪ 
ᐊᒻᒪ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓚᖏᑦ ᐊᐅᓚᓂᐊᕈᑎᒃ ᒪᓕᒡᓗᒍ ᐃᓚᒃᑲᓐᓂᖓᓂ 18(2) ᑖᔅᓱᒪ 
ᐱᖁᔭᐅᑉ, ᐊᓯᔾᔨᖅᑕᐅᒐᔭᖅᑐᓂ ᖃᓄᐃᑦᑐᖃᕐᓂᕈᓂ.  

 
ᐅᐊᔭᓕᕆᓂᕐᒥᑦ ᓴᐳᒻᒦᔭᖅᑕᐅᓂᕐᒧᑦ ᐱᖁᔭᖅ  

 
34. (1) ᐊᓯᔾᔨᖅᑕᐅᕗᖅ ᑖᔅᓱᒪ ᐃᓚᖓ ᐅᐊᔭᓕᕆᓂᕐᒥᑦ ᓴᐳᒻᒦᔭᖅᑕᐅᓂᕐᒧᑦ ᐱᖁᔭᖅ. 
 
 (2) ᐅᑯᐊ ᐃᓚᔭᐅᔪᑦ ᖄᖏᐅᑎᓗᒍ ᐃᓚᒃᑲᓐᓂᖓᓂ 9(1):  
 
ᒪᓕᓕᖅᓯᓂᕐᒧᑦ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ  
 (1.1) ᖃᐅᔨᓴᖅᑎ ᐃᓱᒪᒋᔭᒥᒍᑦ ᐊᑐᕐᓗᓂ ᑐᒃᓯᕋᐅᑎᒃᑯᑦ ᐅᐊᔭᓕᕆᓂᒧᑦ 
ᐱᓕᕆᐊᖃᕐᓂᖅ ᐃᓱᒪᐅᒐᔭᖅᑐᖅ ᓴᓂᔭᐅᓂᖓᓄᑦ ᑕᐃᑲᓂ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ 
ᐱᖁᔭᖓᓂᒃ, ᖃᐅᔨᓴᖅᑎ ᐃᒪᓐᓇᐃᓕᐅᑐᐃᓐᓇᕆᐊᓕᒃ:  
  (a) ᐱᖁᔨᓗᓂ ᓇᖕᒥᓂᖃᖅᑎᐅᔪᒧᑦ  
   ᐅᖃᖃᑎᖃᕐᓗᓂ ᐊᖓᔪᑳᕆᔭᖓᑕ  ᐃᒡᓗᖁᑎᒋᔭᖓᓄᑦ  
   ᑎᒃᑯᐊᖅᓯᓗᓂ ᑕᐃᑲᓂ ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖓᓂᒃ  
   ᐃᓕᓐᓂᐊᕐᓗᓂ ᐱᔪᓐᓇᐅᑎᖃᕆᐊᖃᕈᓂ ᐱᖁᔭᐅᓯᒪᕗᖅ ᑕᐃᑲᓂ  
   ᐱᖁᔭᕐᒥᒃ; ᐊᒻᒪ  
  (b) ᐊᖏᖏᓪᓗᓂ ᐸᕐᓇᐅᑎᓂᒃ ᐊᒻᒪ ᓇᓗᓇᐃᕈᑎᓂᒃ ᑭᓯᐊᓂ  
   ᖃᐅᔨᓴᖅᑎ ᓈᒻᒪᒃᓴᕐᓗᓂ ᑕᐃᓇ ᓇᖕᒥᓂᖃᖅᑎᐅᔪᖅ ᑐᓂᓯᒃᐸᑦ  
   ᐱᖁᔭᐅᔪᓂᒃ ᑕᐃᑲᓂ ᐱᖁᔭᕐᒥᑦ.  

 
ᐃᑯᐊᓪᓚᑦᑕᐃᓕᒪᑎᑦᑎᓂᕐᒧᑦ ᐱᖁᔭᖅ  

 
35. (1) ᐃᓚᖓ ᐊᓯᔾᔨᖅᑕᐅᕗᖅ ᐃᑯᐊᓪᓚᑦᑕᐃᓕᒪᑎᑦᑎᓂᕐᒧᑦ ᐱᖁᔭᖓᑦ.  
 

(2) ᐃᓚᖓ 1 ᐋᖅᑭᒋᐊᖅᑕᐅᕗᖅ ᐅᑯᓂᖓ  
(a) ᐃᓚᓕᐅᑎᓯᒪᔪᑦ ᐅᑯᐊ ᑐᑭᖏᑦ ᓂᑭᑦᑖᖅᓯᒪᔪᑦ:  

 
“ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓚᖏᑦ” ᑐᑭᓕᒃ ᓄᓇᕗᒥᑦ ᐃᒡᓗᖁᑎᒋᔭᐅᔪᓄᑦ ᐅᖃᖃᔾᔨᒋᐊᖅᑏᑦ 
ᑲᑎᒪᔨᕋᓛᖏᑦ ᐃᓕᓴᕆᔭᐅᔪᑦ ᐊᑖᓂ ᐃᒡᓗᖁᑎᒋᔭᐅᔪᓄᑦ ᒪᓕᒐᖏᓐᓄᑦ ᐱᖁᔭᖅ; (Advisory 
Committee) 
 
“ᑲᓇᑕᒥᑦ ᐃᑯᐊᓪᓚᒃᑕᐃᓕᒪᑎᑦᑎᓂᕐᒧᑦ ᒪᓕᒐᖏᓐᓂᒃ ᑲᓇᑕᒥᑦ” ᑐᑭᓕᒃ ᑲᓇᑕᒥᑦ 
ᐃᑯᐊᓪᓚᒃᑕᐃᓕᒪᑎᑦᑎᓂᕐᒧᑦ ᒪᓕᒐᖏᑦ ᑐᓂᔭᐅᔪᑦ ᑲᓇᑕᒥᑦ ᕿᒥᕐᕈᓇᒃᑏᑦ ᑲᑎᒪᔨᖏ; (National 
Fire Code of Canada) 

(b) ᐱᖅᑕᐅᓪᓗᓂ ᑐᑭᖓ “ᒪᓕᒐᖏᑦ” ᐊᒻᒪ ᑭᖑᕝᕖᓪᓗᓂ ᐅᑯᓂᖓ:  

 
 “ᒪᓕᒐᖏᑦ” ᑐᑭᓕᒃ ᑲᓇᑕᒥᑦ ᐃᑭᒃᑕᐃᓕᒪᓂᕐᒧᑦ ᒪᓕᒐᖏᑦ ᐊᖏᖅᓯᒪᔭᖏᑦ ᐊᑐᐊᒐᕐᓂᒃ 
ᒪᓕᒡᓗᒍ ᐃᓚᒃᑲᓐᓂᖓᓂ 23(2); (code) 
 
 (2.1) ᑎᑎᕋᖅᓯᒪᔪᖅ 3(d) ᐋᖅᑭᒋᐊᖅᑕᐅᕗᖅ ᐃᓚᔭᐅᓪᓗᓂ “ᐱᖁᔨᑎᓪᓗᒍ 
ᐊᖓᔪᖅᑳᕆᔭᖅ ᐃᒡᓗᖁᑎᒋᔭᐅᔪᒧᑦ” ᐱᒋᐊᕐᓂᖓᓂ ᑎᑎᕋᖅᓯᒪᔪᒧᑦ.  
 
 (3) ᑎᑎᕋᖅᓯᒪᔪᖅ 3(d.1) ᐋᖅᑭᒋᐊᖅᑕᐅᔪᖅ ᐲᖅᑕᐅᓪᓗᓂ “ᖃᑦᑎᕆᔨᐅᑉ 
ᐱᔭᕆᐊᖃᓪᓚᕆᒐᓱᒋᒍᓂᐅᒃ” ᐊᒻᒪ ᑭᖑᕝᕕᕐᓗᓂ “ᐱᖁᔭᖓᑕ ᐊᖓᔪᑳᖓᑕ ᐃᒡᓗᖁᑎᒋᔭᐅᔪᒧᑦ 
ᐊᐅᓚᑦᑎᔨᖓᓂᒃ.”  
 

(4) ᖁᓛᓂᑦᑐᖅ “ᕿᒥᕐᕈᔭᐅᓂᖏᑦ ᐸᕐᓇᒃᑕᐅᓯᒪᔪᑦ ᖃᓄᐃᓕᖓᓂᖏᓪᓗ” ᑲᔪᓯᕗᖅ 
ᐃᓚᖓᓂ 5.1 ᐊᒻᒪ ᐃᓚᖓ 5.1 ᐲᖅᑕᐅᒋᓪᓗᓂ. 

  
(5) ᐅᑯᐊ ᐃᓚᓕᐅᑎᓯᒪᔪᑦ ᖄᖏᐅᑎᓗᒍ ᐃᓚᖓ 11.1:  

 
ᐊᑦᑕᕐᓇᖅᑐᑎᓪᓗᒍ  
11.1.1. ᑕᑯᓇᒃᑎᓪᓗᒍ ᖃᐅᔨᓴᕆᐊᖃᑐᖅᓂᒃ ᑐᒡᓕᐊᑕ ᖃᑦᑎᕆᔨᒃᑯᓐᓂ ᐊᑖᓂ ᐃᓚᖓᓂ 
11 ᐃᓱᒪᒋᔭᖓᓄᑦ ᐋᖅᑭᒃᓯᒪᔭᖓᑦ ᐅᕝᕙᓗᓐᓃᑦ ᐃᓂᒋᔭᖓᑦ ᐊᑦᑕᕐᓇᖅᑐᓂᓪᓗᒍ ᖃᓄᐃᑦᑐᓂᖓ 
ᑲᑉᐱᐊᓇᖅᑎᓪᓕᓗᒍᓘᓐᓃᑦ ᐃᓄᖕᓄᑦ ᑭᒃᑯᑐᐃᓐᓇᕐᓂᓘᓐᓃᑦ, ᑕᐃᓐᓇᓗ ᑐᒡᓕᐊᑕ ᖃᑦᑎᕆᔨᒃᑯᓐᓂ 
ᐅᓂᒃᑳᖅᐸᑦ ᐊᑦᑕᕐᓇᖅᑐᓂᖓᓄᑦ ᐊᖓᔪᖅᑳᖓᑦ ᐃᒡᓗᖁᑎᒋᔭᐅᔪᒧᑦ ᑎᒃᑯᐊᖅᓯᒃᐸᑦ ᑕᐃᑲᙵᑦ 
ᐃᒡᓗᖁᑎᒋᔭᐅᔪᓂᒃ ᒪᓕᒐᖏᓐᓄᑦ ᐱᖁᔭᖅ, ᑭᓯᐊᓂ ᐊᑦᑕᕐᓇᖅᑑᒍᓂ ᐅᕝᕙᓘᓐᓃᑦ ᑕᐃᓇ 
ᐊᑦᑕᕐᓇᖅᑐᖅ ᑐᕌᖓᒃᐸᑦ ᐃᒃᑭᑕᐅᓕᒪᓂᕐᒧᑦ. 
 

(6) ᑎᑎᕋᖅᓯᒪᔪᖅ 12(1)(h) ᐋᖅᑭᒋᐊᖅᑕᐅᕗᖅ ᐃᓚᓕᐅᑎᓪᓗᓂ “, ᐱᖁᔭᐅᑎᓪᓗᒍ 
ᒪᓕᒐᖓᒍᑦ”, ᖄᖏᐅᑎᓪᓗᒍ “ᐃᓚᔭᐅᓗᓂ ᐊᑐᖅᑕᐅᓂᖓᓄᓪᓗ”.  
 

(7) ᐅᑯᐊ ᐃᓚᓕᐅᑎᑲᑎᒋᔪᑦ ᖄᖏᐅᑎᓚᐅᕐᓇᒍ ᐃᓚᖓ 15:  
 

ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐊᐅᓚᑕᖏᑦ  
 
ᑐᒃᓯᕋᕐᓂᖅ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐊᐅᓚᑦᑎᖁᔨᓗᓂ  
14.1. (1) ᐃᓄᒃ ᐊᑲᖅᓴᖏᑦᑐᖅ ᐃᓱᒪᓕᐅᕆᔭᒥᓂᒃ ᑐᒡᓕᐊᑕ ᖃᑦᑎᕆᔨᒃᑯᑦ ᐊᖓᔪᖅᑳᒥᓂᒃ 
ᐅᕝᕙᓘᓐᓃᑦ ᖃᑦᑎᕆᔨᒃᑯᑦ ᐊᖓᔪᑳᖓᓂᒃ ᐃᒪᐃᒃᑲᔭᖅᑐᖅ, ᐅᓪᓗᓂᒃ 30-ᓂᒃ ᓇᓗᓇᐃᕈᑎᒥᒃ 
ᐸᐃᐹᒥᒃ ᐱᓯᒪᓗᓂ ᐃᓱᒪᓕᐅᖅᑕᐅᔪᓂᒃ, ᐱᔾᔪᑎᖃᖅᑐᓂᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ 
ᐊᐅᓚᑦᑎᓗᑎᒃ ᓇᓕᐊᑐᐃᓐᓇᒃᑯᑦ ᐅᑯᓂᖓ ᐱᔾᔪᑎᖏᓐᓂᒃ:  

(a) ᑐᑭᓕᐅᕆᓯᒪᔭᖓᑦ ᐱᖁᔭᐅᓯᒪᔭᖏᓐᓄᑦ ᒪᓕᒐᖏᓄᑦ ᐅᕝᕙᓘᓐᓃᑦ 
ᐊᖏᓯᒪᔭᖓᑦ ᖃᓄᐃᓕᐅᖁᔭᐅᔪᒥᒃ ᐱᓕᕆᐊᖃᕐᓂᕐᒧᑦ ᑕᒃᑯᓄᖓ 
ᐱᖁᔭᐅᔪᓂᒃ;   

(b) ᑎᓕᓯᔾᔪᑎᓕᐅᕐᓗᓂ ᒪᓕᒡᓗᒍ ᐃᓚᒃᑲᓐᓂᖓᓂ 12(1) ᐅᕝᕙᓘᓐᓃᑦ (2) 
ᐅᕝᕙᓘᓐᓃᑦ ᑎᑎᕋᖅᓯᒪᔪᒥᒃ 12(3)(b).  

 
ᑐᒃᓯᕋᐅᑎᓕᐅᕐᓂᖅ  

(2) ᑐᒃᓯᕋᖅᑐᖅ ᐃᒪᓐᓇᐃᓕᐅᕋᔭᖅᑐᖅ  
(a)  ᑎᑎᕋᕐᓗᓂ ᓇᓗᓇᐃᕈᑎᒃᓂ ᐋᒡᕕᐊᕈᑎᐅᒐᔭᖅᑐᓂᒃ ᐃᒃᓯᕙᐅᑕᖓᓄᑦ; 

ᐊᒻᒪ  
(b)  ᓇᓗᓇᐃᖅᓯᓗᓂ ᑐᒃᓯᕋᐅᑎᒥᒃ ᐱᔨᑦᑎᕋᕐᓗᓂ ᖃᑦᑎᕆᔨᒃᑯᑦ 

ᐊᖓᔪᖅᑳᖓᓂᒃ.  
 
ᓈᓚᒃᑕᐅᓂᖓ  

(3) ᓈᓚᒃᑕᐅᓂᖅ ᐃᓕᖅᑯᓯᐅᔪᒥᒃ ᒪᓕᒡᓗᒍ ᐃᓚᖓᓂ 17 ᑖᔅᓱᒪ ᐃᒡᓗᓂᒃ ᒪᓕᒐᖏᓐᓂᒃ 
ᐱᖁᔭᖅ, ᐊᓯᔾᔨᖅᑕᐅᓂᖏᑦ ᐱᔾᔪᑎᖏᓐᓄᑦ ᐱᖁᔨᑐᐃᓐᓇᕆᐊᓕᒃ.  
 
ᐊᐅᓚᑦᑎᓂᖅ ᐱᓪᓗᒍ: ᑐᑭᓕᐅᕆᓂᖅ ᒪᓕᒐᖓᓂᒃ  
14.2 (1) ᐊᐅᓚᑦᑎᖁᔨᓗᓂ ᐱᓪᓗᒍ ᑐᑭᓕᐅᕆᖁᔭᓂᖓᓄᑦ ᒪᓕᒐᖓᓂᒃ, ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᑦ ᐊᐅᓚᑦᑎᓇᓱᓕᕋᔭᖅᑐᑦ  

(a) ᓇᓗᓇᐃᖅᓯᓯᓗᓂ ᑐᒡᓕᐊᑕ ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ ᐅᕝᕙᓘᓐᓃᑦ 
ᖃᑦᑎᕆᔨᒃᑯᑦ ᐊᖓᔪᖅᑳᖓᑦ ᑐᑭᓕᐅᕆᓯᒪᔭᖓᓄᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᑦ ᓈᒻᒪᒃᓴᕈᑎ ᑐᑭᓕᐅᕆᔭᖓᑦ ᓈᒻᒪᒃᑯᓂ ᐱᔾᔪᑎᖏᓐᓂᒃ;  

(b) ᐊᖏᖅᓯᒪᔭᖓᑦ ᑐᒃᓯᕋᖅᑑᑉ ᑐᑭᓕᐅᕆᔭᖓᑦ ᐅᖃᐅᔾᔨᒋᐊᖅᑏᑦ 
ᑲᑎᒪᔨᕋᓛᖏᑦ ᓈᒻᒪᒃᓴᕈᑎᒃ ᑐᑭᓕᐅᕆᔭᖓᑦ ᓈᒻᒪᒃᑯᓂᒃ ᐱᔾᔪᑎᖃᖅᑐᑦ; 
ᐅᕝᕙᓘᓐᓃᑦ  

(c)  ᐋᖅᑭᓯᒪᔭᖓᑦ ᑐᑭᓕᐅᕆᓂᕐᒧᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ 
ᓈᒻᒪᒋᔭᖏᓐᓄᑦ ᐱᔾᔪᑎᖏᓐᓂᒃ.  

 
ᐊᐅᓚᑦᑎᓂᖅ ᐱᓪᓗᒍ: ᖃᑦᑎᕆᔨᒃᑯᑦ ᐊᖓᔪᖅᑳᖓᓄᑦ ᑎᓕᓯᔾᔪᑎᖓ 

(2) ᐱᔨᑦᕋᐅᑎᒃᑯᑦ ᐊᐅᓚᑦᑎᖁᔨᓗᓂ ᑎᓕᓯᔾᔪᑎᓕᐅᕐᓗᓂ ᒪᓕᒡᓗᒍ ᐃᓚᒃᑲᓐᓂᖓ 12(1) 
ᐅᕝᕙᓘᓐᓃᑦ ᑎᑎᕋᖅᓯᒪᔪᖅ 12(3)(b), ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐊᐅᓚᑦᑎᑐᐃᓐᓇᕆᐊᓖᑦ:  

(a)  ᐊᖏᕐᓗᑎᒃ ᑎᓕᓯᔾᔪᑎᒥᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ ᓈᒻᒪᒃᓴᖅᐸᑕ 
ᐱᓕᕆᐊᖃᕋᓱᒡᓗᑎᒃ ᑎᓕᓯᔾᔪᑎᒥᒃ ᐱᓕᕆᐊᕆᖁᔭᐅᒐᔭᖅᑐᒥᒃ 
ᒪᓕᒐᖏᓐᓂᒃ; ᐅᕝᕙᓘᓐᓃᑦ  

(b)  ᐲᖅᓯᓗᓂ ᐊᓯᔾᔩᓇᓱᐊᕐᓗᓂᓘᓐᓃᑦ ᐃᓚᖓᓃᑦᑐᑐᐃᓐᓇᕐᒥᒃ 
ᑎᓕᓯᔾᔪᑎᓂᒥᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᓈᒻᒪᒋᔭᖏᓐᓄᑦ:  
(i)  ᖃᓄᐃᓕᖓᖁᔭᐅᔪᒥᒃ ᐱᓕᕆᓇᓱᒡᓗᓂ ᑎᓕᓯᔾᔪᑎᒥᒃ 

ᐊᒃᑐᑎᖃᕋᔭᖏᑦᑐᒧᑦ ᒪᓕᒐᖓᓂᒃ; ᐅᕝᕙᓘᓐᓃᑦ  
(ii)  ᑐᒃᓯᕋᐅᑎᑦ ᑐᓂᔭᖓᑕ ᓇᖕᒥᓂᖃᖅᑎᐅᔪᒧᑦ ᐱᔾᔪᑎᖃᓕᕋᔭᖅᑐᒥᒃ 

ᖃᓄᐃᑦᑐᓂᖏᓐᓂᒃ ᐊᔾᔨᒌᒃᑐᓂ ᐱᐅᓂᖅᓴᓂᒡᓘᓐᓃᑦ 
ᐱᖁᔭᐅᔪᓂᒃ ᐅᕝᕙᓘᓐᓃᑦ ᐱᖁᔭᐅᒐᔭᖅᑐᓂᒃ ᒪᓕᒐᖁᑎᖓᓂᒃ.  

ᐊᐅᓚᑦᑎᓂᖅ ᐱᓪᓗᒍ: ᒪᑐᔭᐅᑎᓪᓗᒍ ᑎᓕᓯᔾᔪᑎ  
(3) ᐱᖁᔭᐅᑎᓪᓗᒍ ᐊᐅᑦᑎᓂᕐᒧᑦ ᐱᓪᓗᒍ ᒪᑐᓯᓂᕐᒧᑦ ᑎᓕᓯᔾᔪᒥᒃ ᓴᓇᓯᒪᕗᖅ ᒪᓕᒡᓗᒍ 

ᐃᓚᒃᑲᓐᓂᖓᓂ 12(2), ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᐊᐅᓚᑦᑎᓕᑐᐃᓐᓇᕆᐊᓕᑦ:  
(a) ᓇᓗᓇᐃᖅᓯᓗᑎᒃ ᑎᓕᓯᔾᔪᑎᒥᒃ ᐅᖃᐅᔾᔨᒋᐊᖅᑏᑦ ᓈᒻᒪᒃᓴᕈᑎᒃ 

ᐊᑦᑕᕐᓇᖅᑐᖃᕈᓂ ᐊᒻᒪ ᐋᖅᑭᒃᓯᒪᔭᖏᑦ ᑎᓕᓯᔾᔪᑎᒥᒃ 
ᐊᑐᕆᐊᖃᓪᓚᕆᒃᑐᑦ ᐱᑕᖃᕈᓐᓃᖅᑎᓪᓗᒍ ᐊᑦᑕᕐᓇᖅᑐ:   

(b) ᐲᖅᓯᓗᑎᒃ ᑎᓕᓯᔾᔪᑎᒥᒃ ᐅᖃᐅᔾᔨᒋᐊᖅᑏᑦ ᓈᒻᒪᒃᓴᖅᑐᑦ ᐃᒪᓐᓇ:  
(i)  ᐊᑦᑕᕐᓇᖅᑐᖃᖏᑎᓪᓗᒍ; ᐅᕝᕙᓘᓐᓃᑦ 
(ii)  ᐋᖅᑭᓯᒪᔭᖓᑦ ᑎᓕᓯᔾᔪᑎ ᐲᖅᑕᐅᔭᕆᐊᖃᕐᓂᖏᒃᑯᑦ 

ᐊᑦᑕᕐᓇᖅᑐᖅ; ᐅᕝᕙᓘᓐᓃᑦ  
(c) ᑎᓕᓯᔾᔪᑎ ᐊᓯᔾᔨᕆᐊᖃᕐᓂᕈᓂ ᑖᒃᑯᐊ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ 

ᓈᒻᒪᒃᓴᖅᐸᑕ ᖃᓄᐃᑦᑎᓕᒫᓂᒃ.  
 

(8) ᐃᓚᒃᑲᓐᓂᖓ 15(1) ᐋᖅᑭᒋᐊᖅᑕᐅᕗᑦ ᐲᖅᑕᐅᓪᓗᑎᒃ “ᑎᓕᓯᔾᔪᑎᓕᐅᖅᑎᓪᓗ 
ᖃᑦᑎᕆᔨᒃᑯᑦ ᐊᖓᔪᖅᑳᖓᑦ ᐊᑖᓂ ᐃᓚᒃᑲᓐᓂᖓᓂ 12(1) ᐅᕝᕙᓘᓐᓃᑦ (2) ᐅᕝᕙᓘᓐᓃᑦ 
ᑎᑎᕋᖅᓯᒪᔪᖅ 12(3)(b)” ᐊᒻᒪ ᑭᖑᕝᕖᕗᖅ “ᐊᐅᓚᑕᐅᑎᓪᓗᒍ ᐅᖃᐅᔾᔨᒋᐊᖅᑎᑦ 
ᑲᑎᒪᔨᕋᓛᖏᓐᓂᒃ ᐊᑖᓂ ᐃᓚᖓᓂ 14.2”.  
 

(9) ᑎᑎᕋᖅᓯᒪᔪᑦ 23(1)(a) ᐊᒻᒪ (a.01) ᐲᖅᑕᐅᔪᑦ.  
 

(10) ᐃᓚᒃᑲᓐᓂᖏᑦ 23(2)-ᒥᑦ (4)-ᒧᑦ ᐲᖅᑕᐅᓪᓗᓂ ᐊᒻᒪ ᐅᑯᐊ 
ᑭᖑᕝᕕᖅᑕᐅᓪᓗᑎᒃ:  
 
ᐊᖏᖅᑕᐅᓂᖓᓄᑦ ᐃᒃᑭᑦᑐᓕᕆᓂᕐᒧᑦ ᒪᓕᒐᖓᓂᒃ ᑲᓇᑕᒥᒃ 
 (2) ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖏᓐᓂᒃ ᐊᑐᐊᒐᓕᐅᑐᐃᓐᓇᕆᓖᑦ:  

(a)  ᐊᖏᖅᑕᐅᓂᖓᓄᑦ ᐃᓕᓴᕆᔭᐅᓪᓗᓂ, ᑕᒪᒃᑭᑦ ᐃᓚᖓᓂᓘᓐᓃᑦ 
ᐊᓯᔾᔨᖅᓯᒪᕗᖅ ᐃᓱᒪᒃᓴᖅᓯᐅᕈᑎᐅᔭᕆᐊᖃᓪᓚᕆᒃᖢᓂ ᐅᕝᕙᓘᓐᓃᑦ 
ᐅᖃᐅᔾᒋᖅᑕᐅᔪᓐᓇᕐᓗᓂ, ᐱᖁᔭᐅᓯᒪᔪᓂᒃ ᑎᑎᕋᖅᓯᒪᔪᑦ ᑲᓇᑕᒥᒃ 
ᐃᑭᒃᑐᓕᕆᓂᕐᒧᑦ ᒪᓕᒐᖏᓐᓂᒃ ᑲᓇᑕᒥᑦ; ᐊᒻᒪ  

(b)  ᐋᖅᑭᒋᐊᕐᓗᒍ, ᐲᖅᑕᐅᓪᓗᓂ ᐅᕝᕙᓘᓐᓃᑦ ᑭᖑᕝᕕᖅᑕᐅᓪᓗᓂ 
ᒪᓕᒐᑐᐃᓐᓇᑦ ᒪᓕᒐᕆᔭᐅᔪᓂᒃ ᐊᖏᖅᑕᐅᕗᖅ ᒪᓕᒡᓗᒍ ᑎᑎᕋᖅᓯᒪᔪᒥᒃ 
(a).  

 
ᒑᓯᓂ ᓴᐳᒻᒥᓂᕐᒧᑦ ᐱᖁᔭᖅ  

 
36. (1) ᒑᓯᓂᑦ ᓴᐳᒻᒥᓂᕐᒧᑦ ᐱᖁᔭᖓᑦ ᐋᖅᑭᒋᐊᖅᑕᐅᕗᖅ ᑖᔅᓱᒪ ᐃᓚᖓᓂᒃ.  
 

(2) ᐅᑯᐊ ᐃᓚᓕᐅᑎᓯᒪᔪᑦ ᖄᖏᐅᑎᓗᒍ ᐃᓚᖓ 5.  
 
 
 



ᐃᒡᓗᖁᑎᒋᔭᐅᔪᓄᑦ ᒪᓕᒐᐃᑦ ᐱᖁᔭᖅ  

ᐃᒡᓗᖁᑎᒋᔭᐅᔪᓄᑦ ᒪᓕᒐᖏᓐᓄᑦ ᐱᖁᔭᖅ  
5.1.  ᑐᒃᓯᕋᓚᐅᖏᑎᓪᓗᒍ ᐱᔪᓐᓇᐅᑎᒥᒃ ᐊᑖᓂ ᑖᔅᓱᒪ ᐱᖁᔭᐅᑉ, ᐃᓄᒃ ᐅᖃᖃᑎᖃᕋᔭᖅᑐᖅ 
ᐊᖓᔪᖅᑳᖓᑕ ᐃᒡᓗᖁᑎᒋᔭᐅᑉ ᑲᒪᔨᖓᓐᓂᒃ ᑎᒃᑯᐊᖅᑕᐅᓯᒪᔪᖅ ᐊᑖᓂ ᐃᒡᓗᖁᑎᒋᔭᐅᑉ 
ᒪᓕᒐᖓᓂᒃ ᐱᖁᔭᖓᓂᒃ ᐃᓕᓐᓂᐊᕋᓱᒡᓗᓂ ᐱᔪᓐᓇᐅᑎᖓ ᐱᖁᔭᐅᓯᒪᒃᐸᑦ ᐊᑖᓂ ᑕᐃᔅᓱᒪ 
ᐱᖁᔭᐅᑉ ᐊᒻᒪ, ᐱᖁᔭᐅᑎᓪᓗᒍ, ᖃᓄᐃᓕᐅᑲᓂᕆᐊᖃᖏᑦᑐᖅ ᖃᖓᑐᐃᓐᓇᒃᑯᑦ ᑭᓯᐊᓂ 
ᐱᔪᓐᓇᐅᑎᖓ ᓇᓂᔭᐅᒃᐸᑦ.  

ᕼᐋᒻᒪᓚᑦ ᐱᖁᔭᖅ 
 
37. (1) ᕼᐋᒻᒪᓚᑦ ᐱᖁᔭᖓᑦ ᐋᖅᑭᒋᐊᖅᑕᐅᕗᖅ ᑖᔅᓱᒪ ᐃᓚᖓᓂ.  
 

(2) ᐃᓚᒃᑲᓐᓂᖓ 105(2) ᐋᖅᑭᒋᐊᖅᑕᐅᕗᖅ ᐅᑯᓂᖓ   
(a) ᑕᐃᑲᓂ ᐃᒡᓗᖁᑎᒋᔭᐅᔪᓂᒃ ᒪᓕᒐᖓᓂᒃ ᐱᖁᔭᖅ” ᐱᔭᕇᖅᑎᓪᓗᒍ 

“ᑲᓇᑕᐅᑉ ᐃᒡᓗᖁᑎᒋᔭᐅᔪᓂᒃ ᒪᓕᒐᖓᓂᒃ,” ᐊᒻᒪ  
(b) ᐃᓗᓕᐅᑎᓗᒍ “ᐱᓕᕆᐊᕆᔭᕆᐊᖃᖅᑕᖏᑦ ᐊᐅᓚᑕᐅᓂᑕ ᑕᐃᔅᓱᒪ 

ᐱᖁᔭᐅᑉ” ᖄᖏᐅᑎᓗᒍ “ᒥᓂᔅᑕ”.  
 
 (3) ᐅᑯᐊ ᐃᓚᓕᐅᑎᓯᒪᔪᑦ ᖄᖏᐅᑎᓗᒍ ᐃᓚᒃᑲᓐᓂᖓᓂ 105(3):  
 

(4) ᐱᖃᓯᐅᑎᖏᓪᓗᒍ ᑭᓱᑐᐃᓐᓇᐃᑦ ᑕᕙᓂ ᐱᖁᔭᒥ, ᐃᓄᒃ ᐊᑲᖅᓴᖏᑦᑐᖅ 
ᑐᑭᓕᐅᕆᔭᖓᓂ ᐅᕙᓘᓐᓃᑦ ᐊᑐᓕᖅᓯᓂᕐᒧᑦ ᒪᓕᒐᕋᓛᖓᓂᒃ ᐊᖏᖅᓯᒪᔭᖓᓄᑦ ᐊᑖᓂ ᑖᔅᓱᒪ 
ᐃᓚᖓᓂ ᐃᒪᐃᑦᑐᓐᓇᕐᑐᖅ, ᐃᓪᓗᐃᑦ 30 ᐃᓗᐊᓐᓂ ᖃᐅᔨᑎᑕᐅᒪᐅᕐᓗᑎᒃ ᐅᕙᓪᓘᓐᓃᑦ 
ᑐᑭᓕᐊᖑᓯᒪᔪᓂᒃ ᐊᑐᕐᓕᕐᑕᐅᔪᒃᓴᓂᒃ. ᑐᒃᓯᕋᕈᓐᓇᕐᑐᖅ ᓄᓇᕗᒥ ᐃᒡᓗᖁᑎᒋᔭᐅᔪᓂᒃ 
ᖃᐅᔨᒪᔨᖏᓐᓄᑦ ᖃᑎᒪᔨᕋᓛᖏᓐᓄᑦ ᑕᕙᓂ ᐃᒡᓗᖁᑎᒋᔭᐅᔪᑦ ᒪᓕᒐᖏᑕ ᐱᖁᔭᖓᓄᑦ 
ᒪᓕᒡᓗᒋᑦ ᐃᓚᖓ 17 ᑕᕙᓂ ᐱᖁᔭᒥ,  ᒪᓕᖁᔨᑐᐃᓐᓇᕆᐊᓕᒃ ᐃᓚᑲᓐᓂᖓᓂ 18(2) ᑖᔅᓱᒪ 
ᐱᖁᔭᐅᑉ, ᐊᓯᔾᔩᔭᕆᐊᖃᕐᓂᖅᐸᑦ ᐱᔾᔪᑎᖏᓐᓂᒃ ᐱᖁᔭᐅᔭᕆᐊᖃᕐᓂᕈᓂ. 
 
 (4) ᐃᓚᖓ 107 ᐲᖅᑕᐅᔪᖅ.  

 
38.  ᐲᖅᑕᐅᔪᖅ, ᐱᖓᔪᐊᓂ ᐅᖃᓕᒫᖅᑕᐅᓂᖓ ᒪᓕᒐᓕᐅᕐᕕᒃ, ᔫᓂ 5, 2012-ᒥᑦ.  
 

ᐊᑐᓕᖅᑎᑕᐅᓂᐊᖅᑐᖅ  
 
ᐊᑐᓕᕐᓂᐊᖅᑐᖅ  
39. ᑖᓐᓇ ᐱᖁᔭᖅ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᐃᓚᖓ ᑖᔅᓱᒪ ᐱᖁᔭᖅ 
ᐊᑐᓕᕐᓂᐊᖅᑐᖅ ᐅᓪᓗᖏᓪᓘᓐᓃᑦ ᐋᖅᑭᒃᑕᐅᓂᐊᖅᑐᑦ ᑎᓕᓯᔾᔪᑎᒃᑯᑦ ᑲᒥᓯᓇᒥᑦ.  
 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

